
Hezkuntza, Hizkuntza Politika eta Kultura Sailak (Hizkuntza Politikarako Sailburuordetzak) diruz lagundua. 

1974ko kintoen afaria, 
azaroaren 25ean
Azaroaren 25ean egingo dute, Saizarren. 
Antolatzaileek dei egiten diete “urteko 
afari martxosoenean parte hartzera. Ani-
matu eta deitu edo bidali mezua Josuneri 
(605 73 08 16)”.

1952an jaiotakoak 
Gernikara, egun pasa
Abenduaren 3an Usurbildik Gernikara 
txangoa antolatu dute. Handik gero baz–
karitara joango dira Lekeitiora. Izen ema-
tea eta informazio gehiago: 943 360 273 
(Javier). Epea: azaroak 24.

Iruditan duzuen usurbildar taldeak ere 
larunbatean eragile anitzek Bilbon Espai-
niako Konstituzioaren 155. artikuluaren 
aplikazioaren aurka antolaturiko ma-

nifestazioan parte hartu zuen.  Eragile 
politikoen artean, EHBilduk edota Ahal 
Dugu Podemosek bat egin zuten mo-
bilizazioarekin. Baita euskal gehiengo 

sindikalak eta Gure Esku Dago mugi-
menduak ere. Usurbilen EHBilduk eta 
Gure Esku Dagok adierazi zioten atxiki-
mendua Bilboko manifestazioari.

155. artikuluaren aurka, demokrazia eta 
erabakitze eskubidearen alde 

Aritz Gorriti

Hizkuntza bat dakie-
nak hizkuntza bera 
erabiltzen ez due-

nean jartzen omen da galbi-
dean. Egia biribila. Azken 
azterlanek euskararen erabi-
lera beherantz doala marraz-
tu duten honetan, eguneroko 
bizimoduan hizkuntz es-
kubideen urraketak ohikoak 
ditugunean… Hor dugu Ka-
talunia. Eremu honetan ere 
eredugarri. Jorratzen ari di-
ren bidea “procés” izenare-
kin ezagutu dugu. Katalanen 
presidenteak bere herriari 
zuzentzeko azken aldian sa-
rri samar egin behar izan du-
ten agerraldi instituzionaletan 
katalanez zuzendu zatzaie, 
katalanen telebista nazio-
nal TV3an. Erreferentziazko 
hedabide publiko horretan, 
nagusiki behintzat katalanez 

bizi baitira.
Katalana ongi ez bagenuen 

ulertzen, orain azken aldian 
sarritan entzunda zertxobait 
gehiago ikasteko aukera izan 
dugu. Bestela hor izan ditugu, 
bat bateko itzulpen zerbitzuak 
ere kontratatu behar izan di-
tuzten hedabideak, mezuak 
ulertarazten laguntzeko. Egun 
historiko bat bestearen atzetik 
bizi dituzten honetan, mundua-
ri katalanez mintzatu dira. Eta 
gero, hala egin behar bazuten, 
gainerako hizkuntzetan. Tal-
de politiko katalan guztietako 
ordezkariak entzun ditugu, 
salbuespenik gabe, katalanez 
mintzatzen. Garrantziarik ga-
beko anekdota bat baino ez 
dela pentsa liteke, baina gurera 
etortzen bagara, indar handia-
goa hartzen du katalanen ama 

hizkuntzak duen erabilera mai-
la eta protagonismoa, jorratzen 
ari diren prozesu historiko ho-
netan.

Katalanak bakarrik ez, kata-
lanera ere prozesu honen erdi-
gunean jarri dute. Katalanek, 
errepublika independentean 
bizi nahi dute, katalaneraz. 
Irudikatu ote liteke Euskal He-
rrian antzeko panorama? Esa-
terako, eritasunen bat badugu 
euskaraz artatuak izango ga-
ren ziurtasuna, herritik kanpo 
administrazio publikora jotzen 
dugunean euskaraz hitz egingo 
diguten bermea… 

Meritutzat jotzen da sarritan 
oraindik orain Euskal Herriko 
lan eskaintza publikoetan eus-
karaz mintzatzeko gai izatea, 
herritarron ordezkari politiko 
batzuk euskaraz jakin eta bes-

teek ez jakitea ohikoa da, me-
dikuarekin erdaraz hitz egitea 
egokitu beharra…

Eta honen aurrean ahotsa 
“altxatuz” gero, ezin ulerta-
razi eta gainera justifikatu 
behar euskaraz bizitzeko du-
gun nahia. Nahiaz haratago, 
beharra. Londonera bizitzera 
joan eta ingelesez mintza–
tzeko gaitasuna ezinbesteko 
bilakatzen den artean, Ma-
drilera joan eta gaztelaniare-
kin antzeko zerbait gertatzen 
den artean, Euskal Herrira 
bizitzera etorri eta euskara 
jakitea meritorioa da oraindik 
hainbat eremuetan. Ez da eus-
kara ikasteko derrigortasun 
hori sentitzen, euskara jakin 
gabe ere bizi zaitezkeelako. 
Katalanengandik ehunka ez, 
milaka kilometrotara gaude.

Luis Aranalde | Imanol Ubeda | Aritz Gorriti | Garazi Lizaso Manterola | Maialen Unanue | Idoia Torregarai | Luken Arkarazo

Eredugarri

Gripearen aurkako
kanpaina
65  urtetik gorakoak, gaixota-
sun kronikodunak, haurdun 
dauden emakumeak...  Aur-
ten ordea, kanpaina euskal 
gizarte osora zabaldu dute.

Txertoa hartzeko aurrez 
hitzordua eskatu anbulato-
rioan edo bertara deituta; 943 
36 20 13.

 

“Nola ospatuko zenuke Euskararen Eguna?”
Aurten ere, Usurbilgo artixtak 
Euskararen Egunaren aitza-
kian mugitzen hasi dira. “Hala 
izanda, herritar guztiei galde-
ra bat luzatu nahi diegu: Nola 
ospatuko zenuke Euskararen 
Eguna?”.

Galdera horrekin Usurbil-
go herritarrak egun horretan 

zer egingo lukeen jakin nahi 
dugu, eta ospakizun originale-
na edota egokiena antolatuko 
genuke abenduaren 3an”. 

Boto kutxak Sutegi udal li-
burutegian, AEKn eta Udarre-
gi ikastolan aurkituko dituzue, 
eta azaroaren 24ra arteko epea 
izango da bozkatzeko.

Boto kutxak liburutegian, AEKn eta 
Udarregi ikastolan ipini dituzte.

Dozenaka bolondres ari-
tu ziren azaroaren 4an 
Ablitaseko (Nafarroa) 

herri kooperatiban, gabonen 
atarian 200 herri baino gehia-
gotan banatuko dituzten Nafa-
rroa hegoaldeko produktudun 
Errigoraren milaka otar pres-
tatzen. Bestelako ekimenen 
artean, udazken parte honeta-
rako antolatu duten elkartasun 
kanpainan parte hartzen ari di-
ren 25 ekoizleak eta haien pro-
duktuak ere bildu zituzten. Jai 
girorako tartea ere izan zuten 
ostegunean, eskualdez eskual-
de dabilen Errigoraren karpan. 

Eskaerak bideratzeko azken 
egunak
Azaroaren 14ra arteko epea 

Errigoraren otarrak eskatzeko azken egunak 

Azaroaren 14ra arteko epea dago Errigoraren otarrak eskatzeko, NOAUA!ren 
egoitzan egin behar da eskaera.

duzue Errigoraren otarrak es-
katzeko, NOAUA!ren egoitzan. 
Ordainketak otarrak jasotze–
rakoan egin beharko dira, 

abenduan. Bi produktu kutxa 
izango dira aukeran; zuria eta 
beltza. Zuriak berrikuntzak 
dakartza, beltzak orain arteko 

produktuak:
n Kutxa zuria: orburuak, zain-
zuriak, pikillo piperrak, ardoa, 
ozpina, melokotoia almiba-
rrean, pasta, arroza, pikillo 
piper mamia, patxaran pastak, 
molineritoak, tomatea olioare-
kin eta teilak. Prezioa: 50 euro.
n Kutxa beltza: orburuak, 
zainzuriak, pikillo piperrak, 
ardoa, ozpina, melokotoia al-
mibarrean, potxak, aran mar-
melada, mahats zukua, almen-
drak, oliba olioa, pikillo saltsa, 
kardoa. Prezioa: 50 euro.
n Eskaerak: NOAUA!ren egoi–
tzan, azaroaren 14ra arte.

Informazio gehiago: 
errigora.eus

 

Usurbil, Diada eta herri borondatea 

NOAUA!-ren 715. alean 
Usurbilgo historiaz ar-
gitaratutako erreporta-

jeak harritu penatu egin gaitu. 
Ez dugu inolako zalantzarik 
erreportajearen egileak ez due-
la inolako asmo txarrik, eta 
agian horixe bera da okerre-
na. Asmo txarrik izango balu, 
errealitatearen jabe dela eta 
asmo txarrez beste mezu bat 
zabaldu nahi izan duela ondo-
rioztatuko genuke, baina asmo 
txarrik ezean, zabaldu duen 
mezua asimilatua duela eta 
ez duela zalantzan ere jartzen 
esan nahi bait du…

Erreportajean 2 errege aipa–
tzen dira, Enrique II Castillako 
erregea eta Antso Jakituna 
erregea. Ez da esaten 2. errre-
ge hau, Antso Jakituna, Nafar 
erregea zenik. Beraz, esplika-
zio gehiagorik gabe garai ez-
berdinetako bertako bi errege 
zirela ondoriozta dezakegu. 
Ez da esaten 2 errege hauen 
arteko garaian Gaztelak eus-

kaldunon lurraldea, Nafarroa 
alegia, konkistatu zuenik, ar-
men indarrez konkistatu ere. 
Ez da esaten geroztik gaudela 
euskaldunok administratibo-
ki zatituak, Nafar ginenak bat 
batean konkistaren ondorioz 
Gaztelar izatera pasatu bait 
ginen. Eta noski, konkistatuak 
eta bortxatuak izatea ez zen 
“herriaren borondatea” izan.  
Erreportajean esaten dena zera 
da, Gaztelako erregeak (kon-
kistatzaileak alegia) Usurbilgo 
herritarren borondateari eran–
tzunez eman ziola Usurbili he-
rribildu titulua. Ez dugu sekula 
jakingo Nafar erregeek herri-
tarren borondateari jaramon 
egingo zioten ala ez, kanpotar 
koroak ordezkatuak izan bait 
ziren. Zer legitimitate du errege 
konkistatzaileak tituluak ema-
teko? Inori bururatzen al zaio 
Francisco Franco diktadoreak 
lehenagotik gaztelar erregeak 
egin bezala, armen indarrez 
boterea hartu ondoren ema-

niko tituluak ospatzea?? Ez. 
Izatekotan Katalunian 2017-ko 
Ekainean egin duten moduan 
1938 eta 1978 artean tribunal 
frankistek harturiko erabakiak 
ilegaltzat jotzen dira. Ez bait 
zaio legitimitaterik eman nahi 
frankismoari. Eta guk? Gazte-
larren konkistari legitimitatea 
eman behar al diegu? Ospatu 
egin behar al dugu errege kon-
kistatzaileak emaniko titulua?

Erreportajean, Kataluniarren 
moduan Usurbildarron Dia-
da hori izan litekeela aipatzen 
bait da… Kataluniarrek Dia-
darekin memoria ariketa bat 
egiten dute, ez da ospakizuna. 
1714. Urtean Bartzelona 14 hi-
labetez setiatua egon ondoren 
Borboitarren menpe erori zela 
oroitzen dute eta bertan bo-
rrokatu zutenei ohore egiten 
diete. Diada egunean Rafael 
Casanova-ren irudiaren aurrean 
lore eskaintza egiten dute Kata-
luniarrek. Casanova 1714. Ur-
tean Bartzelonako Conseller en 

Cap-a zen eta gudan zauritua 
izan zen. Ikusi izan ditugu baita 
ere euskal alderdi politiko aber–
tzaleak loreak eskeintzen. Badi-
tugu euskaldunok antzeko da-
tak oroitzeko ere: 1.199. urtean 
Gasteiz 9 hilabetez  Gaztelako 
tropek setiatua izan zuten, eta 
bertako biztanleak sutsuki de-
fendatu zuten herria tropa inba-
ditzaileen aurrean; 1521. Urtean 
izan zen Noaingo batalla ere, 
Nafarrok 1.512. urtean Gaztelar 
erasoaren aurrean galdutako lu-
rraldea berreskuratzeko azken 
saio handia. Eta beste hamaika 
gertakizun gehiago ere baditugu 
gogoratu beharrekoak…

Baditugu bai euskaldunok 
ere monumentuak eraikitze-
ko eta lore eskaintzak egiteko 
arrazoiak. Badugu beharra bai, 
memoria ariketak egiteko, eta 
hala egingo bagenu agian ez 
genuke horrelako asminilazio 
sintomarik izango.

Nafartarrak

Ika-mika

Laster hogei urte beteko 
dira bakarkako ibilbidea-
ri ekin zionetik, baina 

Joseba Tapiaren disko berriak 
ez du omenaldi edota nostalgia 
kutsurik. Igande honetan Sute-
gin arituko da, Besamotzak tal-
dearen babesean eta etxekoen 
epelean.

NOAUA! 1998an hasi zenuen 
bakarkako ibilbidea. 20 urte 
beteko dira laster. Disko ho-
netan, ukitu berriz moldatu 
dituzu jada argitara emanak 
zeuden hainbat kantu. Bildu-
ma bat den aldetik, lan honek 
zenbat du ospakizunetik? Edo 
urteurrenarena kasualitate 
hutsa al da?
Joseba Tapia. Hogei urte? Kan-
tuka neurtuko nuke nik den-
bora, denbora artistikoa, no-
labait esan. Plazaratu ditut 
batzu-batzuk, baina ez dut 
uste publikoak entzun ere egin 
dituenik. Oker egon ninteke, 
noski. Agian entzun ditu eta ez 
ditu maite. Orain jantzi berria-
rekin entzunarazi nahi dizkiet, 
badaezpada. 

N. Ibilbide luze bat osatu duen 
kantariak Singleak, Bitxike-
riak, Onenak edota ‘Greatest 
hits’ bezalako bildumak egi-
teko joera du. Kasu honetan, 
zein izan da kantuak hautatze-
ko irizpidea? Rock estilora ho-
beto moldatzen direnak hauta-
tu al dituzu?
J. T. Ez dira ez onenak ez 
arrakastatsuenak ez ahaztue-
nak. Horrelako sailkapen bat 
egitez gerotan, entzungabeak 
edo ezezagunak izango lira-
teke. Hala ere, guztiok dugu 
gure barnean kantutegi bat.  
Lagun artean kantatzen dugu-
na, bakardadean barrurantz 
eramaten gaituena, gazte den-
bora, maitasuna, gure lurra go-
gora ekartzen diguna. Bestal-
de, kantari profesionala izanik, 
kanporaka eta barruraka ari 

naiz osatzen nire kantutegia 
aldi berean... Ertz ugari ditu 

Joseba Tapia: “Kantuei bizi berri bat eman nahi izan diet”

hautaketak. Alderdi teknikotik 
hartuta, jantzi berrira erritmi-
koki egokitzen diren kantuak 
dira denak.

N. Zure errepertorio oparoare-
kin, akustiko bat ere egin 
zitekeen. Doinuak limurtuz, 
kantuak entzunaldi errazera 
egokituz. Baina rockaren alde-
ko apustua egin duzu. Adinean 
aurrera, dezibeloak gora. Zara-
ta pixka baten premia sentitu 
al duzu? Garai aldrebes hauei 

aurre egiteko, akaso?
J. T. Nire herriko frontoian ha-
rrapatu ninduen rockak, ha-
malau urte nituen. Ez daukat 
ahazteko. Musika uhin hura, 
distorsio eta erritmo anabasa 
zoragarri hark badu loturarik 
nire lan honetan. Transgresio 
punttu bat, irreberentzia diato-
nikoa dago atzean, apika. Bai-
na ez da nostalgia, bizi nahia 
baizik, kantuei bizi berri bat 
eman nahia. 

“Asko zor diot rockari”
N. Gitarra klasikoarekin egin 
zenuen aurreko diskoari lotu-
tako bira osoa. Batzuk, orduan 
deskubrituko zuten gitarra 
jotzeko duzun abilezia. Gitarra 
elektrikoarekin rocka egitea, 
ordea, beste kontu bat. Zerk 
eman dizu lan gehien: kantuen 
rock egokitzapenek ala gitarra 
elektrikoaren mekanikara mol-
datzeak?
J. T. Egia da, bai, gitarra jotzea 
da bat eta gitarrarekin rocka 
egitea beste bat. Rocka hitz 
handia da, barruaren garrasia 
dela esango nuke nik. Kantuok 
ez dira garrasidunak, letrari 
lotuak daude eta gitarrak ez 
dauka autonomia berezirik. 
Asko zor diot rockari, baina ez 
rockaria.  

Banda baten parte sentitzeko premia
NOAUA! Gitarrarekin edo triki-
tixarekin, zure kantuak tran-
gresiotik gertu daude. Rocka-
ren arrimuan ibili zara beti. 
Hala ere, trikitixarekin lotuta 
dago zure izena. Oraingo pro-
mozio argazkietan, rockero 
itxura duzu. Neurri batean, 
argazki horiek ere badute 
transgresiotik ezta? 
Joseba Tapia. Sortu nahi 
nukeen giroa adierazi nahi 
izan dut argazkiokin. Bakar-
kako diskoetan, argazkiek giro 

pausatu bat adierazteko balio 
zutela uste dut, eta oraingoan 
giro bero bat. Arregloek eta 
distortsioek ere horixe dute 
helburu. 

N. Musikalki, disko berriak Ta-
pia Ta Leturia Banden garaia 
ekarri digu gogora. Banda ba-
ten parte sentitzeko premia al 
zenuen?
J. T. Bai, horrela izan da; bi-
hozkada eta desioa nahastu 
zaizkit eta gero imajinazioak 

eraman nau taldearen anto-
lamendura. Jazpana, kitarra 
apala eta kitarra elektrikoa... 
horra hirutasun perfektua. 

Diskoa egunotan aurkeztuko du hedabideen aurrean. NOAUA! Kulturaldian 
eskainiko du lehen kontzertua: igande honetan, 19:00etatik aurrera Sutegin.

Tximela kapitainaren izarrak 
diskoarekin bakarka ibili eta gero,  

talde baten babesean itzuli da.

JOSEBA TAPIA

“Nire herriko frontoian 
harrapatu ninduen rockak, 

hamalau urte nituen. Ez 
daukat ahazteko. Musika 
uhin hura, distorsio eta 

erritmo anabasa zoragarri 
hark badu loturarik nire 

lan honetan”

NOAUA! Maitez kantuak, eta 
besteren batek ere, rock pro-
gresiboaren airea du. Estilo ho-
rretako taldeetan, musikariak 
birtuosismotik gertu egoten 
dira. Halako erreferentziarik 
izan al duzue grabazio estu-
dioan?
Joseba Tapia. Clifton Chenierre-
kin hasi nintzen Zydeco musi-
kara hurbiltzen eta Cajun mu-
sikara Zachary Richardekin. 
Akordeoiarekin bluesa jotzen 
zuten eta frantzesez mintzo 
ziren Lousianan. Gero Boozo 
Chavis, Chris Ardoin, Balfa 
brothers,... Gehien inpaktatu 
ninduen Buckwheat Zydeco  
taldea izan zen. Edmonton-
go festivalean aurrez aurre 
ikusi nituen... Soinujoleak er-
diko notak erabiltzen zituen 
bakarrik nahiz eta akordeoi 
zuri erraldoi hark berrogeita 
bat tekla eduki. Intuizioz jo–
tzen zuen, larreko musikaria 
zen. Guk Tapia eta Leturiaren 
hirugarren diskoan talde ho-
nen Hey Ma Petit Fille kantua 
grabatu genuen. 

N. Xoxoaren haserreak eta 
Biba Berango kantuen egoki–
tzapenei Zaldiboboren aire bat 
hartu diegu. Mixel Ducaurekin 
osatu zenuen talde haren kan-
turik eskainiko al duzu zuze-
nekoetan? Nola osatuko duzu 
zuzeneko errepertorioa? 

J. T. Zaldibobo taldean kitarra 
elektrikoaren eta trikitixaren 

arteko borroka egiten genuen 
eta “Gimik” deitzen genien 
bien artean egiten genituen 
fraseoei, batzuetan fandango 
itxura hartzen zuten, bestetan 
irlandesa, Ray musika etabar. 
Alan Holdswords kitarra jolea 
aipatzen zuen Mixel Ducauk 
garai hartan. Asko entzun dut 
neronek ere geroztik. Haren 
laurdenaren laurdenaren a–
tzetik nabil baina urrun nago 
oraindik. Baina ez dut Zaldi-
boboren kanturik kantatuko 

Disko berriak rock kutsua du. Joseba Tapiak aitortu digunez, “ertz ugari ditu hautaketak. Alderdi teknikotik hartuta, 
jantzi berrira erritmikoki egokitzen diren kantuak dira denak”.

JOSEBA TAPIA

“Errepertorioa 
osatzeko, 

nire bakarkakotik 
hartuko ditut gehienak 
eta Tapia eta Leturiaren 

azken garaikotik 
aleren bat”

zuzenean. Nire bakarkakotik 
hartuko ditut gehienak eta Ta-
pia eta Leturiaren azken garai-
kotik aleren bat. 

Joseba Tapia eta Besamotzak
n Azaroak 12 igandea.
n 19:00etan, Sutegin.
n Sarrera 10 euro. Aldez aurre-
tik, Bordatxon, Artzabalen, Li-
zardin eta NOAUA!ko egoitzan.
NOAUA!ko bazkideak 8 euro 
(aurrez bakarrik, eta NOAUA!–
ko egoitzan erosita). 

NOAUA! Joseba Tapia eta Be-
samotzak izenarekin hainbat 
saio eskaini zenituzten iaz. 
Diskoa grabatu duzue eta 
emanaldi gehiago eskaini-
ko dituzue laster.  Zuzenean 
nortzuk osatuko dute Besa-
motzak taldea?

Joseba Tapia. Oraingoz hiru ari-
ko gara zuzenean: Iker Uriarte 
jazpanarekin, Iñigo Telletxea 
kitarra apalarekin eta neroni 
kitarra elektrikoan. Horrez 
gain programazio batzuk dis-
paratuko ditugu. Diskoan ere 
sartu ditugu eta zuzenekoan 

ere erabiliko ditugu. 

N. Sutegikoa izango da eskai-
niko duzuen lehen kontzer-
tua. Gustura aritzen al da bat 
etxe inguruan? 
J. T. Etxekoa ez da plazarik 
errazena izaten. Auzokoak 

eta lagunak aurrean dituzu-
la dardara handiagotu egiten 
zait. Hala ere, tentsio pixka 
batekin hazi egiten gara, lo–
tsagabetu. Dardara hori ku-
deatzen jakin behar da. Eta 
lotsagabekeria ere bai… Ez 
da erraza, ez.

“Hiru ariko gara zuzenean: Iker Uriarte jazpanarekin, Iñigo 
Telletxea kitarra apalarekin eta neroni kitarra elektrikoan”

Joseba Tapia: “Kantuei bizi berri bat eman nahi izan diet”

Hileta zibilak 
egiteko gune 
gehiago eta 
ordutegi zabalagoa
Hilerri berrian eraikitzen 
ari diren errautsen par-
kearen harira, hileta edo 
omenaldi zibilak egiteko 
2010ean onarturiko orde-
nantza egokitu beharra 
ikusi du Usurbilgo Udalak. 
Hainbat hobekuntza txer-
tatzea erabaki du. Hileta 
edo omenaldi zibilak gune 
gehiagotan eta ordutegi za-
balagoan antolatzeko ho-
bekuntzak hain zuzen. 

Askatasuna plazan, Sutegin 
eta hilerri berrian
Orain arte hilerri berriko 
tanatorioan edota itxitu-
rekin Askatasuna plazan 
antolatu zitezkeen hileta 
zibilak. 

Aurrerantzean baita Sutegi-
ko auditorioan eta errautsen 
parkean ere, astelehenetik 
larunbatera, goizez (11:00-
13:00) edota arratsaldez 
(18:00-20:00). 

Aho batez onartua
Aipatu udal ordenantza hau 
hasieraz aldatzea onartu 
zuen aho batez udalbatzak, 
urriaren 31ko osoko bilku-
ran. Erabakia Gipuzkoako 
Aldizkari Ofizialean argi-
taratu eta biharamunetik 
zenbatzen hasita alega-
zioak aurkezteko 30 egu-
neko epea egongo da. Tarte 
horretan erreklamaziorik 
egongo ez balitz, ordenan–
tzaren aldaketa behin beti-
ko onartutzat joko da.

Zumarte birgaitzeko 2 milioi euroko 
kreditua eskatuko du Udalak

Musika Eskolaren erai-
kina berritu eta han-
ditze lanei begirako 

bi erabaki garrantzitsu hartu 
zituen udalbatzak, urriaren 
31n egin zuten osoko bilkuran. 
Batetik, ekainaren 27ko osoko 
bilkuran 2 milioi euroko kredi-
tu aldaketa onartu zuen udal-
batzak proiektu honen gastuei 
aurre egin ahal izateko. Kre-
ditu hau mailegu baten bidez 
finantzatzea erabaki zuten. 
Aurreko asteko osoko bilku-
ran urrats berri bat eman zuen 
udalbatzak; 2 milioi euroko 
kreditu eragiketa Kutxabank 
entitatearekin egitea eraba-
ki zuen udalbatzak gehiengo 
osoz EHBildu eta PSE-ren al-
deko bozkekin. EAJ abstenitu 
zen. 

Herriko banketxeekin har-
tuemanetan izan da Udala, 
aipatu pleno horretan Alaitz 
Aizpurua zinegotziak zioenez. 
Eskatutako baldintzak hobe-
kien betetzen zituen proposa-
mena Kutxabank-en eskutik 
jaso zutela adierazi zuen. Bal-
dintza hauetan adostu dute 2 
milioi euroko mailegua:
-Kopurua: 2 milioi euro.
-Epea: 10 urte.
-Gabealdirik gabe.
-Amortizazio finkoa, hiruhi-
lean behin.
-Interes-tasa: urteko Euribo-
rra+0,40 puntuko diferentzia-

la.
-Aldaketako epealdia: urtekoa.
-Komisiorik gabe.
-Biribilketarik gabe.
-Erabiltzeko epea: 2 urte.
-Bermea: Udal Finantzaketako 
Foru Funtsa.

Plan-ekonomiko finantzieroa 
mahai gainean
Mailegu eskaera honek biga-

rren erabaki bat hartzea behar-
tu du Udala. Maileguak eragin-
dako zorpetzeak Udalak azken 
urteotan egin beharrik ez zuen 
2017-2020 urtera arteko plan 
ekonomiko-finantzieroa lan–
tzea ekarri du. Ekainaren 27ko 
osoko bilkuran kreditu aldake-
ta onartu zuen udalbatzak eta 
plan finantzario hau lantzeko 
prozedura abiatu. Plan hauxe 
eraman zuen udal gobernu tal-
deak urriaren 31n egin zuten 
osoko bilkurara. Baina aho ba-
tez momentuz mahai gainean 
uztea erabaki zuen udalba–
tzak, ahalik eta Aldundiaren 
baiezko formala jaso arte, udal 
gobernu taldetik aditzera eman 
dutenez. Udala Aldundiarekin 
elkarlanean lantzen dabil hain 
zuzen, aipatu plana.

Kutxabank entitatearekin egitea erabaki zuen udalbatzak gehiengo osoz, 
EHBildu eta PSE-ren aldeko bozkekin. EAJ abstenitu egin zen. 

Enpresa honek etxez etxeko la-
guntza zerbitzu kontraturako 
jarritako 7.178,75 euroko ber-
mea itzultzea erabaki zuen aho 
batez udalbatzak, urriaren 31ko 
osoko bilkuran. 2010ean Arreta 
Zerbitzuak S.L. enpresari esleitu 
zitzaion udal zerbitzu hau es-

Berme itzulketa Arreta Zerbitzuak S.L.-ri
kaintzeko ardura lau urterako. 
Beste bi urtez luzatu zitekeen 
epea. Luzapen guztiak agortu-
ta, 2016an etxez etxeko lagun–
tza zerbitzua esleitzeko deialdi 
berria egin zuen Udalak baina 
desertu geratu zen. Ondorioz, 
esleipen berria onartu arteko 

kontratua egin zitzaion enpresa 
honi. Enpresak 2016ko irailean 
jarri zuen bermea itzultzeko 
eskaera egin zuen. Hori horrela 
egiteko urtebeteko epea igaro 
behar zuen. Irailean bete zen ur-
tea. Orain honenbestez, berme 
hori itzultzea erabaki du Udalak.

UDALBATZAK ERABAKIA

“Aurreko asteko osoko 
bilkuran urrats berri bat 
eman zuen udalbatzak; 
2 milioi euroko kreditu 
eragiketa Kutxabank 
entitatearekin egitea 

erabaki zuen”

Aurrerantzean Sutegiko audito-
rioan eta errautsen parkean ere 

egin ahal izango dira hileta zibilak.

Aitorpena Kataluniako errepublikari 

Urriaren 27an Katalu-
niako Parlament-ak 
aldarrikatutako Ka-

taluniako errepublikari ongi 
etorria eman zioten berehala 
ordu gutxira hainbat usurbil-
darrek Mikel Laboa plazan. 
Urriaren 31ko osoko bilkuran 
udalbatzak aitortu egin zuen 
Kataluniako Errepublika. Ple-
no amaieran izan zen. Egu-
neko gai zerrendan ez zegoen 
aurreikusia baina gaia aho-
tan hartzearen alde egin zuen 
udalbatzak gehiengo osoz EH-
Bildu eta EAJren aldeko bozke-
kin. PSE-ko udal ordezkaria 
aurka agertu zen.

Mozio bana aurkeztu zuten 
segidan, EHBilduk eta EAJ-k. 
Baina etenaldi baten ostean, bi 
eragileek adosturiko mozio ba-
teratu bat bozkatu eta gehien-
go osoz onartu zuten bi alder-
dion aldeko bozkekin. PSE-ko 
udal ordezkariak aurka agertu 
zen.

Eztabaida
Mozioa bozkatu aurretik gaiaz 
eztabaidatu zuten udal or-
dezkariek. Osoko bilkura egin 
zutenerako, urriaren 31rako 
dagoeneko Espainiako Kons-
tituzioko 155. artikulua apli-

EHBildu eta EAJren aldeko bozkekin onartu zen aitorpen instituzionala. 
PSE-ko udal ordezkaria aurka agertu zen.

katzea onartua zuen Espai-
niako Senatuak. PSE-ko udal 
ordezkariak, estatu faxistetan 
soilik ez, estatu askotan da-
goela halako artikulu bat de-
fendatzen zuen. Bere alderdia 
azken unera arte halako neu-
rri bat aplikatzea geldiarazten 
ahalegindu dela eta 155.a bi 
helbururekin aplikatu dela; 
legezkotasuna berrezarri eta 
ahalik eta azkarren (abendua-
ren 21erako) hauteskundeak 
deitzeko. Carles Puigdemont 
hasieran hauteskundeak dei–
tzekotan izan arren, bere baz-
kideek eragotzi ziotela adierazi 
zuen PSE-ko bozeramaileak. 
“Azken orduan zer gertatu zen?”, 
galdetzen zuen Fermin Oruek.

PSE-ko ordezkariari zuzendu-
ta EHBilduren udal gobernu 
taldetik Xabier Arregi alkateak 
erantzun zion esanez, PSOE-k 
oinarrizko gauza batean huts 
egiten duela, “katalanen bo-
rondatea errespetatuko dela” 
ez adieraztea alegia. “Prest 
dago katalanek nahi dutena 
errespetatzeko?”, galdetzen 
zuen alkateak. Katalanei muga 
ezartzen zaiela gogorarazi 
zuen, elkarrizketarako aukera 
eskaintzen zaie baina Espai-
niako Konstituzioaren mar-
koaren baitan. Kataluniak herri 
independentea izateko duen 
eskubidea ukatzen ari zaiela 
nabarmendu zuen, nahiz hau-
tu horren aldeko gehiengo bat 

duen egungo Parlament-ak. 
Ildo horretatik alkateak galde-
ten zuen, ia zer egin beharko 
den, baldin eta abenduaren 
21ean independentistek iraba-
zten badute. “Zein da irtenbi-
dea?”, planteatzen zuen.

Horren aurrean, legedia eta 
Konstituzioa alda daitezkee-
la zioen PSE-ko ordezkariak. 
Gai honi lotuta, Kongresuan 
batzordea eratzea eskatua 
zuela PSOE-k. Autodetermina-
zio eskubidea aitortzen duen 
herrialderik ere ez dagoela 
zioen, Kataluniari “inork ez 
dio onartuko” ziurtatzen zuen 
PSE-ren udal ordezkariak.

Galdekatua izateko aukera
EAJ-ren bozeramaile Josune 
Urkolak borondate kontua zela 
azpimarratu zuen. Espainiako 
Konstituzioa alda daitekeela, 
nahi izanez gero. “Nahi dena 
aldatzen da”, azpimarratu 
zuen. Eta independentziaren 
eztabaidari dagokionez, Kata-
luniako herria galdekatua iza-
teko aukera hori eman behar 
dela defendatu zuen. 

Ildo beretik zioen alkateak, 
arazo politikoak biziraungo 
duela, bai Katalunian eta Eus-
kal Herrian dagozkien eskubi-
deak aitortu artean. 

Kataluniako Parlamentuak 
Kataluniako Errepublika In-
dependentea aldarrikatu duen 
honetan, erabaki historiko 
horrek Kataluniarentzat duen 
garrantziagatik, baita Euskal 
Herriarentzat ere duen esana-
haiagatik, Usurbilgo Udalak 
honakoa adierazten du:
1- Parlament-ak pasa den urria-
ren 27ko bilkuran, Kataluniaren 
burujabetasuna eta prozedura 
eratzaileari buruz hartutako 
erabakiak errespetatzen eta la-
guntzen ditu. Ondorioz, Kata-

luniako Errepublika aitortu eta 
errespetatzen du, eta Errepubli-
karen izaera demokratikoa eta 
soziala goresten du.
2- Estatuko Gobernuak, Kata-
luniako erakundeen ordezka-
ritza eta autogobernu gaita-
suna mozten eta Kataluniako 
herriaren berezko eskubidea 
ezabatzen duen Espainiako 
Konstituzioaren 155. artiku-
luaren babesean hartutako 
salbuespen kontrol neurri 
guztiak, gaitzesten ditu.
3- Kataluniako herritarren 

borondatea errespeta dadin 
exijitzen du, borondate hori 
behin eta berriro hautetson–
tzietan, modu demokratikoan, 
adierazi izan baita. Soilik Ka-
taluniako gizarteari eta bere 
berezko ordezkari instituzio-
nalei dagokie,, euren etorki-
zuna erabakitzea soilik bide 
baketsu eta demokratikoak 
erabiliz.
4- Zorionak ematen dizkie Ka-
taluniako herritarrei, gizarte 
eragileei, erakundeei, alderdi 
politikoei eta errealitate hori 

posible egiten duen orori.
5- Zorionak ematen dizkie, be-
reziki, azken urteotan lan eta 
lan aritu diren udal hautetsi 
guztiei, erakutsi duten kemen 
eta konpromisoagatik. Eredu 
dira guretzat.
6- Aldarrikatu nahi du Estatu-
rik gabeko nazio guztiek eu-
ren etorkizuna erabakitzeko 
duten eskubidea.
7- Onartzen du Adierazpen 
hau Kataluniako Indepen-
dentziaren aldeko Udalerrien 
Erakundera (AMI) igortzea.

Usurbilgo Udalaren adierazpen instituzionala

Sariak, tokiko hedabideen jardunari 

Tokikom Sarien bigarren 
edizioko sari banaketa 
egin zen urriaren 27an 

Usurbilen. Euskarazko komu-
nikazioaren arloko 70 lagun 
inguru batu ziren Sutegin, 
hainbat erakundeetako or-
dezkarirekin batera.

Jone Guenetxea TOKIKOM–
eko presidenteak eman zion 
hasiera jardunaldiari. Segi-
dan, Xabier Arregi Usurbil-
go alkateak hartu zuen hitza 
Beterri-Buruntza udaletxeen 
izenean. Xabier Arregik beza-
laxe, Mikel Irizar Gipuzkoako 
Foru Aldundiko Hizkuntza 
Berdintasunerako zuzendariak 
eta  Estibalitz Alkorta Eusko 
Jaurlaritzako Hizkuntza Poli-
tikarako Sailburuordeak herri 
komunikabideen lana nabar-
mendu zuten. Ana de Castro 
Bizkaiko Foru Aldundiko eus-
kara zuzendari nagusia ere Su-
tegin izan zen. Instituzioetako 
ordezkariak izan ziren, hain 
zuzen, sariak banatu zituzte-
nak. 

Lan sarituak
Iragarkirik onena
Erronkariko Gazta (Labrit mul-
timedia, Nafarroa). 

Azalik onena
Hiruka Astekaria (Uribe-Kosta, 
Bizkaia).
 
Edukirik onena
Anboto Astekaria (Durango).
 
Ikus-entzunezkorik onena
Baleike.eus (Zumaia), “Ta-
pa-Pala II” ikusentzunezkoa.
 
Aipamen berezia
Hiruka (Uribe-Kosta, Bizkaia), 

Udako ale berezia.
 
Aipamen berezia
Puntua (Debagoiena, Gi-
puzkoa). Genero berdintasuna-
rekiko konpromisoa.

Bi solasaldi
Sari banaketaz gain, bi solasal-
di egin ziren Sutegin. Xavier 
Jimenez Only Media Webeko 
arduradunak publizitate eta 

Urriaren 27an, tokiko hedabideen bilgune izan zen Sutegiko auditorioa. 2017ko kazetaritza zein publizitate lan 
onenak saritu ziren. NOAUA! aldizkariak hartu zuen bere gain antolaketa-lana.

marketing digitalaren inguruan 
nagusitzen ari diren tenden–
tziez hitz egin zuen.

Flandriako Het Belang Van 
Limburg orainkariaren koor-
dinatzaile Filip Vranckx izan 
zen jardunaldian parte hartu 
zuen bigarren hizlaria. 2009. 
urtean hasi zen lanean bertan 
eta, ordutik hona, hedabideak 
mundu digitalerako egin duen 
transformazioaren eragileetako 
bat izan da. 

Durangoko Anboto astekariak eraman zuen eduki onenaren saria. 
Estibalitz Alkorta Eusko Jaurlaritzako Hizkuntza Politikarako 

Sailburuordearen eskutik jaso zuen saria. 

Iragarki onenaren saria “Erronkariko Gazta” kanpainak irabazi zuen. Labrit 
multimediak osatu zuen ikusentzunezkoa saritua. Idoia Torregaraik gidatu 
zuen sari banaketa. 

XABIER ESTEBAN

Eguzki panelen eta 
biomasaren aukerak 

egingarriagoak 
ikusten ditu: “Aukerak 

badira eta aukerak 
eskaintzen ditu Zubietak”

PIL-PILEAN

Ekintza planetarako neurriak
n Kontratuen optimizazioa: 
potentzia optimizatzea, gaue-
ko tarifa, bonu soziala, eroske-
ta amankomuna (egurra).
n Eraginkortasun neurriak: 
etxetresnak, erregletak, ur 
erregulatzaileak, galdaren era-
bilpena.

Tailer irekiak
Aipatu moduan, Zubieta lan–
tzen ari den energia planaren 

baitan, trebakuntza, sentsibi-
lizazio eta informaziorako tai-
lerrak antolatu dituzte asteota-
rako. Saio irekiak izango dira, 
edonor bertaratu daiteke:
n Azaroak 16, osteguna: 
18:30-20:00 Faktura elektri-
koaren optimizazioa. 
n Azaroak 30, osteguna: 
18:30-20:00 Energia eraginkor-
tasuna etxean. 
Tokia: Usurbilgo Lanbide Es-
kolako ekitaldi aretoa.

Antolatzaileak: Zubietako He-
rri Batzarra, Usurbilgo Udala, 
Donostiako Udala.

Zubietako energia planaren 
lanketa faseak
n 2017ko urtarrila-uda: ener-
gia diagnosia.
n 2017ko urria-otsaila: Zu-
bietak energia berriztagarriak 
ekoizteko dauden aukeren gai-
neko azterketa.
n Martxoa: ekintza plana.

Azaroaren 16tik aurrera, tailer irekiak

Zubieta, energia iturri berrien bila 

Energia aurrezteko auke-
rak badaude. Aukerak 
badaude energia aurrez-

teko eta batez ere herritarrek 
eraginkortasunean irabazteko 
aukera energia kontsumoan 
eta faktura elektrikoan, Xabier 
Esteban energia eta ingurume-
neko aholkulari espezialistak 
NOAUA!ri adierazi dionez.

Berak dioena oso argi erakus-
ten ari da Zubietan egiten ari 
diren etorkizunari begirako 
energia planaren lanketarekin. 
Urte hasieratik uda partera, 
egitasmo honetako lehen fasea 
jorratu zuten, energia kon–
tsumoaren gaineko diagnosia 
osatu dute. Zubietako Kaxkoko 
40 bat etxebizitza bisitatu zi-
tuzten. Etxeotako bizilagunen 
faktura energetikoa, azpiegitu-
rak… aztertu zituzten, galde-
tegi baten bidez. Etxeez gain, 
eremu publikoa ere behatu 
zuten; kasu honetan Zubietak 
duen argiteria publikoa, eta 
azkenik erdigune horren buel-
tan dauden jarduerak; jate-
txeak, Lanbide Eskola, Eskola 
Txikia edota zerrategiak duen 
energia kontsumoa.

“Eragin egin behar dugu”
“Emaitzak esperotakoak izan 
dira”, adierazi digu, egitasmo 
honetan buru-belarri lanean 
dabilen Xabier Estebanek. 
Datuok eskutan, “eragin egin 
behar dugu” dio Estebanek. 
Hobekuntzarako, energia au-
rrezteko tartea badela irizten 
dio berak eta egitasmo hau 
sustatzen ari diren Zubietako 
Herri Batzarrak, Lanbide Es-
kolak, Usurbilgo eta Donos-
tiako Udalek, bereziki, energia 
kontsumo gehien sortzen den 
eremuan, herritarron etxebizi–
tzetan. 

Hurrengo hilabeteotan, o–
tsailera arte edo, Zubietan ber-
tan zer energia berriztagarri 
ekoitzi daitezkeen landu asmo 

dute. Hasiera batean, ura edo 
haizea, elementu naturalok 
baliatzeko aukera baloratzen 
ari ziren arren, “bi kasuotan 
aurreratu genezake, zonaldea 
ez dela aproposa”. Eguzki pa-
nelen eta biomasaren aukerak 
egingarriagoak ikusten ditu Es-
tebanek. “Aukerak badira eta 

aukerak eskaintzen ditu Zubie-
tak”, ziurtatu du.

Energia berriztagarrien alde
Aukera eredugarriak badirela 
argi erakusten ari dira gainera 
hainbat zubietar. Jada hain-
bat bizilagunek, baita zenbait 
gune publikoetan ere energia 
berriztagarrien aldeko apustua 
egina baitute, zerrategian, zen-
bait etxebizitza partikularretan 
edota Lanbide Eskolan esate-
rako. Lanbide Eskolak “insta-
lakuntza dezente ditu”. 

Sentsibilizazio tailerrak
Plan hau garatzen joan ahala, pa-
raleloki sentsibilizazio kanpai-

Aukerak badaude energia aurrezteko eta batez ere herritarrek 
eraginkortasunean irabazteko, energia kontsumoan eta faktura elektrikoan.

nak, trebakuntza tailerrak eta 
informazioa partekatu nahi di-
tuzte herritarrekin. Energiaren 
inguruko ezagutzan sakondu 
eta eremu horretan eragiteko 
tresnak eskainiko ditu, asteo-
tarako Usurbilgo Lanbide Es-
kolan antolatu dituzten taile-
rretan.“Herritarrak tailerrotan 
parte hartzera gonbidatzen di-
tugu. Oso erabilgarriak izango 
dira”, iragarri digu Estebanek.

Energia kontsumoaren gaineko 
azterketaren emaitzak
n Kontsumo orokorra: 
2.100.000 kW.o/urteko.

n Kontsumoaren banaketa: 
%35 jarduerak, %64 etxebizi–
tzak, %1 eremu publikoa.

n Energia motak: 
%36 elektrizitatea, 
%64 erregaiak.

n Energiaren jatorria: 
%65 fosilak, %15 berriztaga-
rriak, %20 Zubietan ekoitzia.

n Menpekotasun energetikoa: 
%80 kanpokoa, %20 bertakoa.

n CO2 isurketak: 
377 tona CO2/urteko (%45 
elektrizitatea, %55 erregaiak).

NOAUA! Erradikal kontzep-
tua ze zentzutan baliatu nahi 
izan duzue?
Ane Labaka: Oso kontziente 
ginen epaituta dagoen kon–
tzeptu bat dela. Hasteko pro-

bokazio bat da izenburu hori. 
Jendeari jakinmina sortzen 
dio. Bestalde erradikalak eti-
mologikoki erroetan dagoena 
esan nahi luke. Gauzak alda-
tuko badira erroetara jo behar 

dela sinesten dugu. Erradika-
la izatea zerbait negatiboa 
izan beharrean gizarte honek 
ikusten duen moduan, kon-
trakoa dela, positiboa. 
Bea Egizabal: Feminismoari 

egin izan zion kritiketako bat 
izan da, erradikalak zarete. 
Hortxe zegoen izenburua. 
Kritika moduan erabiltzen 
den esaldi bat gureganatu 
dugu. 

“Kritika moduan erabiltzen den esaldi bat gureganatu dugu”
Erradikalak zarete esaten 

digute. Eta “nahi eta 
behar baino gutxiago” 

pentsatzen dugu. Bi emaku-
me elkartu gara eta maletak 
kontraesanez beteta dakartza-
gu, bertso eta bakarrizketa 
formatuan. Erraietatik ari-
ko gara, umorez, erroetara 
iritsi nahian”. Larunbatean 
20:00etan Sutegin, NOAUA!ren 
eskutik, “Erradikalak gara” 
bertsoa eta bakarrizketa uz-
tartzen dituen emanaldia Ane 
Labaka bertsolariaren eta Bea 
Egizabal antzerkilari eta ipuin 
kontalariaren eskutik.

NOAUA! Zuen arteko elkarlana 
nondik sortu zen?
Ane Labaka: Beti diot halakoe-
tan oinarri oinarrian bade-
la elkarrekiko miresmena. 
Noizbait esplizitatu genuen 
elkarrekiko miresmen hori eta 
une horretan esan genuen ede-
rra zitekeela elkarrekin zerbait 
egitea. Urtero udaberriko bert-
so saioa egiten da Lasarten, 
bertsolaritza eta beste dizipli-
na bat nahastuz. 

Iaz, herriko antzerki tal-
deko kideen bakarrizketekin 
egin zen. Beak eraman zuen 
emanaldiaren hari guztia. Oso 
ondo sentitu zen, arrakasta 
itzela izan zuen saioak. Saio 
hura izan zen, genuen asmoa 
gorpuzten hasteko abiapun-
tua. Bakarrizketa eta bertsoen 
arteko elkarrizketa modukoa 
izango zela erabaki genuen. Ia 

urtebete pasa genuen sorkuntza 
prozesuan, gidoia idazten lehen–
engo, eta azken hilabeteetan 
eskenaratzen.
Bea Egizabal: Biok gara lasar-
tearrak. Feminismotik egon 
gara elkarrekin. Elkarrenga-
nako miresmen puntu hori 
dago. Inprobisaketan aritzen 
garelako, bazegoen zerbait 

elkarrekin egin eta bi dizipli-
nak uztartzeko gogoa.

Inprobisazioak batu zaituzte?
B.E.: Batez ere feminismoak 
eta bakoitzak bere lan espa-
rrutik elkarrenganako mires-
menak. Emanaldia lantzen 
joan ginen eta hau atera da. 
Lanku bekara aurkeztu eta 
irabazi egin genuen. Bidean 
lan asko egin dugu, baina go-
zagarria izan da. Ikuskizun 
honek badu inprobisaketarako 
tartea, baina prestatua dago. 
A.L.: Argi genuen hasieratik 
ahalik eta gutxien urrundu 
nahi genuela bakoitzak egiten 
duenetik. Biok ahalik eta ero-
soen egongo ginen espazio bat 
sortu nahi genuen. 

Bakarrizketak bertsolaritzatik 

“Erradikalak gara” ikuskizuneko bi kideak: Bea Egizabal antzerkilari eta ipuin kontalaria eta Ane Labaka bertsolaria. 
Argazkia: Txintxarri.

BEA EGIZABAL

“Lanku bekara aurkeztu 
eta irabazi egin genuen. 

Bidean lan asko egin 
dugu, baina gozagarria 

izan da. Ikuskizun honek 
badu inprobisaketarako 
tartea, baina prestatua 

dago”

badu zerbait, eta alderantziz? 
A.L.: Bitxia bada ere, bapatean 
aritzen naiz bertsotan, baina 
emanaldi honetan gehienbat 
bertso idatzietan oinarritu 
naiz. Beak alderantziz egi-
ten du, asko bilatzen du pu-
blikoaren uneko erantzuna. 
Testua ikasita izan arren, leku 
bakoitzean aldatu egiten du. 
Bera hemen eta orain aritzen 
da, bertsolaritzaren ezaugarri 
bat hori da. 
B.E.: Bertsozaletzen ari naizen 
aldetik, iraultza txiki piloa 
egin dira urteotan, baina bes-
te bat gehituko nuke, bertso 
saio serio edo formaletatik 
ze lan egin duten ateratzeko. 
Diziplina zurrun batetik irten 
eta beste diziplina batzuekin 
uztartzea, beste iraultza txiki 
bat izan da. 

“Gauzak aldatuko badira erroetara jo behar 
dela sinesten dugu”

ELKARRIZKETA

“Kritika moduan erabiltzen den esaldi bat gureganatu dugu”
NOAUA! Ikuspuntu feminista-
tik landu duzue?
Ane Labaka:  Askotan galdetzen 
digute ia feminismoa ote den 
gaia. Ez. Mila gai ukitzen dira; 
amatasuna, biolentzia, ber–
tsolaritzan emakumeek duten 
presentzia, euskalduntasuna, 
aniztasuna…. Baina denak 
lotzen dituena, zeharlerro mo-
duan, ikuspegi feminista da. 
Elkarrenganako miresmena ere 
hori partekatzetik dator. Ohol–
tzan zaudenean publikoari 
eragiten ari zara. Biok eragite-
ko hori feminismotik ikusten 
dugu.

Leku desberdinetan emanal-
diak. Pozik harrerarekin?
Bea Egizabal: Lan duina egin 
nahi genuen. Hasieratik eran–
tzunak gainditu egin gintuen. 

Harrera oso ona ari da izaten. 
Ahoz ahokoa oso ondo ari da 
funtzionatzen. Azaroan 11 bat 
emanaldi ditugu, piloa dira eta 
oso pozik gaude. Umorea eral-

daketarako tresna gisa erabil–
tzea izugarria da.
A. L.: Martxotik 23 bat emanal-
di eskaini ditugu, pozik gau-
de. Ez genuen azaleko zerbait 

Larunbat honetan Sutegin izango dira 20:00etatik aurrera.

egin nahi. Umorea oso presen-
te dago, baina ez da azaleko 
umore bat. Umore horrek eska-
tu edo bilatzen du publikoari 
barrenak mugiarazi edo de-
seroso sentiaraztea. Bakoitza 
eramaten baitu gogoeta pertso-
nalak egitera.

“Erradikalak gara”
Azaroak 11, larunbata.
n Ordua: 20:00.
n Tokia: Sutegiko auditorioa.
n Sarrerak: 7 euro (Aldez au-
rretik Bordatxon, Artzabalen, 
Lizardin eta NOAUA!ko egoi–
tzan). NOAUA!ko bazkideek 5 
eurotan erosi ahal izango dute 
NOAUA!ko egoitzan aldez au-
rretik.
n Antolatzailea: NOAUA! K.E.

ELKARRIZKETA

“Nik transmititu nion euskararekiko maitasuna alabari, eta orain biloba 
da nire euskara irakasle onena”
Itsasondon jaio eta Andoain–

en bizi zen Maria Angeles 
Ibarguren, baita euskaraz 

bizi ere. Baina oso gazterik 
joan zen Argentinara, Neco-
cheara, eta euskaraz egiteko 
ohitura galdu zuen; ez ordea 
hizkuntzarekiko eta euskal 
kulturarekiko maitasuna, ala-
bari trasmititu ziona. Orain, 
alabarekin bizitzera etorri da 
Hernanira, eta euskara berres-
kuratzen ari da. Alabak berak, 
eta bilobak bereziki, laguntzen 
diote horretan.

Argentinarra dauka azen-
tua, Maria Angeles Ibargure-
nek. Baina euskal herritarra 
da, Itsa son dokoa jaiotzez, eta 
Andoainen bizi izandakoa. Ia 
euskara hutsean egiten zuen 
txikitan, eta euskara ikasten ari 
da orain; berreskuratzen, hobe 
esanda. Necochean iga rotako 
60 urteetan galdutako ohitura-
ri, berriro heltzen.

Oso gazte zela, zortzi urte-
rekin, joan zen Ibarguren 
Argen tinara, gurasoekin eta 
anai-arrebekin, Frankismotik 
ihesi: “errepublikazalea zen 
aita, eta pertsegitu egin zu-
ten. 1952an egin zuen berak 
ihes Necocheara. Lurrak erosi, 
etxea egin, eta hurrengo urtean 
joan ginen gu”, dio Ibarguren–
ek.

“Necochean euskaldun asko 
zeuden, baina egunerokoan ez 
ginen euskaraz bizi”
Gogoan dauka nola, beraiek 
bizi ziren nekazal ingurunean, 
bizilagun asko ziren euskaldu-
nak: “Necochean euskaldun 
asko zeuden, eta Euskal Etxea 
oso handia da han; euskara 
ikastaro batzuk ere ematen 
zituzten. Baina egunerokoan, 
ezin genuen euskaraz bizi, eta 
galdu egin nuen pixkanaka”.

“Garbi neukan euskara 
berreskuratu nahi nuela”
Bueltatuko zela bai, bazekien 

Ibargurenek. Baina are gar-
biago zeukan, bueltatzean 
euskara berres ku ratu nahi 
zuela: “beti diot, ez nintzela 
inoiz joan. Txikitan neukan 
hori guztia, euskara, nonbait 
egongo dela, eta be rri ro atera 
behar dudala. Oso polita da 
pixkanaka euskara berres ku-
ratuz joatea”.

Urtebete darama Ibargure-
nek AEKn, “barruan nonbait” 
daukan hori ateratzen: “adine-
koentzat oinarrizko ikastaro 
bat egin nuen aurrena, bilo be-

Maria Angeles Ibarguren, AEKren lokalaren ondoan; bertan ari da, hainbeste 
maite duen euskara berreskuratzen.

kin euskaraz egitera bideratua 
zegoena”. Eta berak ere, hein 
batean, nahi zuen hori: Uda-
ne bilobarekin euskaraz egin. 
“Berak oso ondo egiten du 
euskaraz. Hiru urte besterik 
ez dauzka, baina oso azkar eta 
ondo egiten du. Eta badaki nik 
ere nahi dudala euskaraz hitz 
egin. Gustatzen zaio, amonak 
euskaraz egitea”, dio Ibargu re n–
ek irribarretsu: “bera da nire 
irakasle onena. Zuzendu egiten 
dit, eta gaztelaniaz hasten nai z–
enean, ez dit uzten, ‘horrela 
ez’ esaten dit”.

Bilobarekin euskaraz egite-
ko, eta euskaraz bizitzeko, 
as te  an hiru egunez joaten da 
AEKra: “egunero ematen di-
tut aurre ra pausoak, eta orain, 
nabari tzen dut ulertu egiten 
diedala senide eta lagunei, eta 
nik ere hitz egin dezakeda-
la”. Horreta ra animatzen dute 
AEKko ira kasleek, eta baita 
herritarrek ere. Eta oso lagun-
garria zaio, alabaren familia 
osoa euskal du na izatea: “giro 
euskalduna daukate familian, 
euskaraz egi  ten dute, eta eus-
kal kul tu ran oso errotuta dau-
de”. Eta eus karaz bizi nahi du 
berak ere.

MARIA ANGELES IBARGUREN

“Euskal Herrira 
bueltatzea eta euskara 

berreskuratzea, zirkulua 
osatzea bezala izan da 

niretzat, nire jatorrietara 
bueltatzea. Eta hori oso 

polita da”

Euskara “bizitzeko modu bat” 
da Ibargurenentzat: “lurrare-
kin, jendearekin lotuta dago. 
Ikusten ditudanean he rri en 
sarreretan ‘Euskaraz bizi gara’ 
dioten kartelak, poza ematen 
dit. Horrek egiten du herri hau 
ezberdin, eta horre gatik buel-
tatu naiz Euskal Herrira; herri 
hau, jende hau eta hizkuntza 
hau berriro deskubritzera”.

Euskara ere berreskuratzen 
ari baita, baina azentu argen-
tinarra galdu gabe oraingoz: 
“bilobak ere, gaztelaniaz hitz 
egiten duenean, azentu argen-
tinarra dauka. Graziosoa da. 
Hori nik transmititu diot. Joan 
eta etorriko bidea da hizkun-
tzarena, gure artean”.

Argentinan, Necochean,  “la 
vasquita nintzen bertakoen-

tzat; errespetu handia diete 
han euskaldunei, pertsona 
langilea eta adeitsuaren irudia 
daukate. Eta hemen, berriz, 
argen tinarra naiz. Kuriosoa 
da. Ni sentitzen naiz herna-
niarra, euskalduna eta ar-
gentinarra. Ez delako ahaztu 
behar, toki bakoitzean jaso 
dugun guztia”, nabarmendu 
du.

“Necochean ‘la vasquita’ nintzen, eta 
hemen, berriz, ‘argentinarra’ naiz”

“Nik transmititu nion euskararekiko maitasuna alabari, eta orain biloba 
da nire euskara irakasle onena”

Sustatzaileak

Bere ibilbide oparoagatik 
zoriondu, emandako 
guztiagatik eskertu eta 

bere ibilbide profesionala bo-
robiltzeko merezitako herri 
omenaldia egingo zaio Hai-
mar Zubeldiari astebete barru. 
Bidelagun, zaletu eta hurbi-
lekoak alboan izango ditu os-
pakizun egunotan. Lerrootan, 
hitzordu guztiok antolatzen 
ari den Haimar Zubeldia Tal-
dekoen eskutik jaso ditugun 
Haimarren etxekoen eta Mikel 
Soroaren hitzak.

Haimarren etxekoak: 
“Ibilbide txalogarria 
eta eredugarria egin du”
NOAUA! Haimarrek egin duen 
ibilbidea zer moduzkoa iruditu 
zaizue?
Haimarren etxekoak: Guretzat 
(etxekoentzat) ibilbide txalo-
garri eta eredugarria egin du. 
Txirrindularitzaren maila go-
renean 20 urte luzez irauteko 
faktore askok bat egin behar 
dute; lehenik eta behin txirrin-
dularitzarako bertutea dago eta 
honekin batera zaintza, sakri-
fizioa, etxekoen eta taldearen 
babesa… Haimarrek faktore 
hauek guztiak maisuki landu 
ditu eta bere alde izan ditu 
ibilbideko une ezberdinetan 
txirrindularitza bere pasioa 
izanik hor goian mantentzeko.

N. Etxekoak izango zituen ja-
rraitzaile sutsuenak? Guraso 
gisa, hara eta hona animatzera 
joandakoak izango zarete eta 
hamaika oroitzapen izango 

dituzue. Zein dira nabarmen-
duko zenituzketen bizipenak?
Txiki txikitatik erakutsi zuen 
bera txirrindularia zela eta 
txirrindularia izan nahi zuela 
eta bai Haimar eta bai Joseba 
jarraitu izan ditugu gertutik. 
Haimarren kasuan junior mai-
lan hasi zen destakatzen eta 

geroztik, urte hauetan guztie-
tan, momentu polit asko bizi 
izan ditugu guraso bezala. 
Zaila da guretzat une batekin 
geratzea baina batzuk aipatze-
kotan: Gipuzkoako itzuliak ju-
nior mailan, Euskal Bizikletako 
garaipena, Frantziako Tourreko 
une gogoangarriak, eta unerik 
presenteena aurtengo Donos-
tiako Klasika. Azken lasterketa 
izan zen Haimarrentzat baina 
pozez eta emozioz bizi izan 
genuen eguna izan zen. Esan 
behar baita ere, urte hauetan 
guztietan Haimarrek eta Jo-
sebak emandako uneez gain, 
txirrindularitzari esker, beste 
guraso, lagun eta herritarrekin 
batera etxean, eta beste lurral-
deetako toki ezberdinetan une 
polit asko bizi izan ditugula eta 
horiek gure barruan ditugula 

Donostiako Klasikoa eta gero erretiratu zen Haimar Zubeldia. Datorren astean, 
bere omenezko ekitaldi ugari prestatu dituzte Zubeldia Taldeko kideek.

HAIMARREN ETXEKOAK

“Haimarrek eta Josebak 
emandako uneez gain, 
txirrindularitzari esker, 
beste lurraldeetako toki 
ezberdinetan une polit 

asko bizi izan ditugu eta 
horiek gure barruan 
ditugu eta eramango 

ditugu”

“Haimarrekin harro egoteko moduan gaude”  
eta eramango ditugula.

N. Nola hartu duzue Haimarren 
erretiroa? Eta Usurbilen egin-
go zaion herri omenaldia?
Egia da ibilbide baten amaie-
ra dela eta zenbait une ez di-
rela itzuliko, lasterketak ez 
dira berdinak izango guretzat 
etxeko erreferentzia bertan 
ez baita izango baina pozez 
hartu genuen Haimarrek bere 
erabakiaren berri eman zigu-
nean. Ibilbide profesional bo-
robila biribildu du zenbakiz, 
20 urterekin pasa eta 40 urte-
rekin erretiroa hartu eta orain 
ibilbide hori errekonozitzeko 
momentua da. Haimar Usurbil-
go txirrindulari eskolatik hazi-
tako txirrindularia izan da eta 
usurbildarra da, nahiz eta gaur 
egun Zarautzen bizi den. Urte 
hauetan guztietan urtero egin 
izan dugu urteroko omenaldi 
bazkaria eta aurten azkena iza-
nik, poza ematen du jendearen 
ekimenak omenaldi handi hau 
antolatzea Haimarren ibilbidea 
goraipatu asmoz. Eskerrak eman 
nahi dizkiegu Usurbilgo herriari 
eta omenaldi hau antolatzen ari 
diren guztiei bihotz bihotzez.

 

“Harro gaude egin 
duen ibilbideaz”
N. Omenaldian hitza hartzeko 
aukera izango bazenute zer 
adieraziko zeniokete zuen 
seme txirrindulariari?
Harro gaudela egin duen ibilbi-
deaz eta eskerrak ematea urte 
guzti hauetan eman digun guz-
tiagatik.

Azaroak 15, asteazkena
n 19:00 Haimarrekin solasal-
dia Sutegiko auditorioan. 
n 20:00 Argazki erakusketaren 
irekiera Sutegiko erakusketa are-
toan. Haimar bertan izango da. 

Azaroaren 16an eta 17an  
n 17:30-20:30 Argazki erakus-

keta Sutegiko erakusketa are-
toan.

Azaroak 18, larunbata
n 8:30 Haimarrekin Anda–
tzara txirrindaz. Abiapun-
tua: Frontoia. Ibilbidearen 
iraupena 2 ordu eta erdikoa 
izango da. Deialdi irekia. Bi 

ibilbide egingo dira, zati bat 
modu bateratuan.
n 12:00 Haimarrekin txirrin-
da ibilbide girotua herrian 
zehar. Adin guztientzat. 
Azken metroetan Porrotx bi-
delagun. Abiapuntua eta hel-
muga: Dema Plaza. 
n 13:00 Omenaldi ekitaldia 

frontoian.
n 14:30 Bazkaria Aginaga 
Sagardotegian. 100 sarrera 
gehiago salgai Bordatxon, 
agortu arte. Helduenak 30 
eurotan, haurrenak 12 euro-
tan.
Antolatzailea: Haimar Zubel-
dia Taldea.

Mikel Soroa: “Egin duena sekulakoa da”
NOAUA! Txirrindularitzak no-
latan lotu zintuzten zu eta Hai-
mar?
Mikel Soroa: Gaztetxoak ginela, 
8 bat urtetik aurrera edo, Usur-
bilgo Txirrindularitza taldean 
elkarrekin aritu ginen 18 bat 
urte inguru arte. Eta gu biok 
bezala, beste hainbat gazte, 
gehiengoak usurbildarrak, bai-
na baita Lasarte, Añorga eta 
ingurukoak. Sekulako taldea 
zegoen orduan, txirrindulari 
mordoa biltzen ginen Kale-
zarren, eta egia esan oso urte 
politak izan ziren. Guraso, ar-
duradun eta gure artean fami-
lia handi bat bezalakoa ginen, 
astean zehar entrenamendue-
tan, eta astebururo lasterkete-
tan biltzen ginenak. Jolas bat 
zen guretzat eta asko disfruta-
tu genuen. Gerora ere, orduan 
eginiko harremana mantentze-
ko aukera izan dugu.

N. Nolakoa zen bizikleta gai-
nean alboan zenuten Haimar?
M. S. 13-14 urte genituela edo, 
dohain bereziak zituela ikus-
ten genuen. Entrenamendue-
tatik leher eginda bukatu eta 
hurrengo egunean errekupe-
ratu ezinik ibiltzen ginen gu, 
eta bera beti sasoiko. Gerora 
erakutsi bezala, txispa handi-
rik ez zuen bizikleta gainean, 
baina indar eta erresistentzia 
aparta. Oso saiatua eta dizipli-
natua izan da beti, eta, zentzu 
onean, burugogorra ere bai.
  
N. Haimarrek zer ekarpen egin 

dio euskal txirrindularitzari? 
M. S. Alde batetik goi mailan 
presentzia eman dio. Batik 
bat tourrean, euskal ordezka-
ri bat, urtea joan urtea etorri 
lehen postuetan izatea. Hori 

zaletu eta txirrindulari gaz-
teentzat pizgarri bat izan da, 
erreferente bat. Baina horren 
gainetik berak erakutsi duen 
jarrera. Denok nahiko genuke, 
zenbait momentutan, Haimar 
erasokorrago bat, baina bere 
ezaugarri fisikoak eta izaera 
bat izan da, eta hori erakutsi 
du lasterketetan ere. Beti umil, 
langile, konstante, zentzudun, 
talde guztietan maitatua... ba-
lore oso inportanteak erakutsi 
ditu bere ibilbide osoan, zen-
bait garaipen baino balio han-
diagoa izan beharko lukete-
nak. Pentsa zenbat belaunaldi 
ezagutu dituen, zenbat arazo 
egon diren txirrindularitzaren 
inguruan, eta bera beti hor, 
onenen artean, eta inolako 
orbanik gabe. Usurbildarrok 
Haimarrekin harro egoteko 

“13-14 urte genituela edo, dohain bereziak zituela ikusten genuen”, Mikel Soroak adierazi digunez. “Entrenamendue-
tatik leher eginda bukatu eta hurrengo egunean errekuperatu ezinik ibiltzen ginen gu, eta bera beti sasoiko”.

MIKEL SOROA

“Beti umil, langile, 
konstante, zentzudun, tal-
de guztietan maitatua... 
Balore oso inportanteak 

erakutsi ditu bere ibilbide 
osoan, zenbait garaipen 
baino balio handiagoa 

izan beharko luketenak. 
Usurbildarrok 

Haimarrekin harro 
egoteko moduan gaudela 

iruditzen zait”

moduan gaudela iruditzen 
zait.

N. Erretiroa hartu duen hone-
tan, nola oroitu behar genuke 
etorkizunean, Haimarrek egi-
niko ibilbidea?
M. S. Egin duena sekulakoa 
da. Bere palmaresa izugarria 
da, eta seguraski hemendik 
urte batzuetara berak eginikoa 
gehiago baloratuko dugu de-
nok. Bere izaeragatik, korritze–
ko zuen eragatik, beti isilik, 
soinu askorik egin gabe, zen-
baitetan eginikoari bere balo-
rea ez zaiola eman iruditzen 
zait. Baina hainbeste urtetan, 
munduko onenekin, munduko 
lasterketa onenetan lehiatzen 
aritzeak sekulako meritua du, 
eta lortutako emaitzak lortuta 
are eta gehiago. 

Azaroaren 15ean hasiko dira omenaldi ekitaldiak



 PIL-PILEAN 2017ko azaroaren 10ean18

Jendetza batu zen aza-
roaren leheneko Artisau–
tza Azokan. 30 bat postu 

ipini zituzten frontoi inguruan. 

Aitzaga Elkarteak antolatu 
zuen azokan, bestelako es-
kaintzarik ere izan zen. Taloak 
eta gaztainak dastatzeko auke-
ra egon zen. Udarregi Ikas-
tolako ikasleek aldiz, tartak 
eta pastelak eraman zituzten 
azokara.

Horretaz gain, abenduaren 
9an bakegileen taldeak Parisen 
egingo duen ekitaldia babeste-
ko mahai bat ipini zuten Aitza-
ga tabernaren ondoan. 30 postu ipini zituzten frontoian. Bestelako eskaintzarik ere izan zen Artisautza Azokan.

Artisauen egun handia

Uztailean erraustegia-
ren finantzaketaren 
iruzurra salatzen izan 

zen GuraSOS, Espainiako Se-
natuan. Urrats berri bat eman 
zuten azaroaren 2an; Gasteiz–
ko Legebiltzarrean izan ziren 
taldeko kide Joxe Mari Izeta 
eta Joseba Belaustegi. EAE 
mailako araudia hautsi izana 
eta legebiltzarkideek dituzten 
eskumenekiko utzikeria salatu 
zituen GuraSOSek, talde par-
lamentario guztietako, hau da, 
EAJ, EHBildu, Ahal Dugu-Po-
demos, PSE eta PP alderdie-
tako ordezkariekin egin zuten 
bilkuran. Eta eskaera argi bat 
luzatu zieten talde politikoei; 
hondakinen kudeaketaren ere-
muan dagozkien eskumenak 
baliatzea galdegin zieten.

Planifikazio falta 
Hondakinen kudeaketarekin 
dugun arazoa gipuzkoarrona 
soilik ez dela, Eusko Jaur-
laritza eta Gasteizko Lege-
biltzarrak ere gatazka honen 
erantzule badirela gogorarazi 
zieten. Erraustegia bezalako 
instalakuntzak ezartzearen 
eskumena autonomia erkide-
goari dagokiola, EAE-ri kasu 
honetan, ez Gipuzkoako foru 
erakundeei. Beste modu batera 
esanda, guraso taldetik diote, 
Gipuzkoako foru erakundeek 

ezin dutela erkidego mailako 
plan batean justifikatu gabeko 
azpiegitura bat, kasu honetan 
erraustegia sustatu, ez dute-
lako horretarako eskumenik. 

Autonomia erkidegoari 
dagokio hiri hondakinen 
kudeaketarako plangintza 
lantzea. Baina egun, Araba, 
Bizkaia eta Gipuzkoa bil–

tzen dituen erkidegoak ez du 
halako plangintzarik eta ho-
rixe agerian utzi nahi izan 
zuen aurreko ostegunean 
GuraSOSek Gasteizko Legebil–
tzarrean; EAE mailan hon-
dakinen kudeaketan dagoen 
planifikazio eta koordinazio 
eza, eta Legebiltzarraren al-
detik egon den kontrol falta. 
Eta argi zioten, EAE-k eremu 
honetan plan propiorik ez 
badu, ezin da erraustegia be-
zalako proiektu bat gauzatu. 

Erraustegiaren beharrik ez
Guraso taldeak EAE-ko erraus-
tegi enpresen elkarteak dioena 
ekarri du gogora. EAEri 0,79 
erraustegi izatea egokituko 
litzaiokeela Araba, Bizkaia eta 

Urrats berri bat eman zuten azaroaren 2an; Gasteizko Legebiltzarrean izan 
ziren GuraSOS taldeko kide Joxe Mari Izeta eta Joseba Belaustegi.

GURASOS

Eusko Jaurlaritza eta 
Gasteizko Legebiltzarra 

gatazka honen 
erantzule ere badirela 

gogorarazi zieten 
alderdien ordezkariei

GuraSOS Gasteizko Legebiltzarreko 
talde politikoekin elkartu da

Gipuzkoari. Jada bat bada, 
Zabalgarbikoa Bizkaian. Gu-
raSOSetik nabarmentzen du-
tenez, gainera ez da ehuneko 
ehunean funtzionatzen ari. 
Zubietako erraustegiaren be-
harrik ez da honenbestez, gu-
raso taldearen esanetan.

Erantzukizun eske
Beharrik ez dagoen errauste-
giari ingurumen baimen bate-
ratua eman dio Jaurlaritzako 
Ingurumen Sailak. 2010az ge-
roztik iraungita dagoen bai-
mena. Erraustegia kosta ahala 
kosta errealitatean bilakatzea 
ahalbidetuko duen jokabide 
guztiz arbitrariotzat jotzen 
dute. Beharrezkoa dela ziur-
tatu gabe, kutsadura eragiten 
duen azpiegitura bat baimen–
tzea erabaki baitzuten. Eran–
tzukizunekiko utzikeria salatu 
du GuraSOSek Gasteizko Le-
gebiltzarrean. 

Ez dira hor amaitzen, Gura-
SOSetik plazaraturiko irregu-
lartasunak. Gipuzkoako Hon-
dakinen Kontsortzioak, egun, 
Bizkaiko bi herri, Mallabia 
eta Ermua ere barne hartzen 
ditu. Hau legez kanpokoa 
dela dio guraso taldeak. Ba-
liabide ekonomikoen alferri-
kako xahutzea eta zerbitzuen 
bikoizketa egon dela ere sala-
tu dute.

Herritarrei hondakinen ku-
deaketaren gai honetan parte 
hartzea ukatzen ari zaiela dio 
GuraSOSek. Herritarren parte 
hartzean oinarrituriko prozesu 
bat abiatzea eskatu izan dutela, 
baina ezezkoa jaso eta herrita-
rrei auzitegietara jotzea beste 
aukerarik ez zaiela geratu. Foru 
Aldundiak berak parte hartze 
prozesu bat abiatuko zuela ere 

iragarri zuen 2016ko ekainean, 
baina gerora ez du emandako 
hitza bete. Nahiz derrigortua 
egon. Ez baita ahaztu behar, 
Gipuzkoako Hiri Hondakinen 
Plangintza 6 urtero errebisatu 
beharra dagoela. Baina ez dute 
halakorik egin. 2008an errebi-
satu zuten azkenekoz, 2016an 
amaitzen zen indarraldia. 9 
urte igaro dira ordutik. Eta hain 

zuzen, parte hartzea eragoztea, 
EAE mailako ingurumen lege-
diaren printzipioen aurka doala 
dio GuraSOSek.  

Parte hartze prozesua 
Herritarrek gai honetan ez du-
tela parte hartzerik izan eta 
ingurumen legediaren printzi-
pioak ez direla betetzen. Eta 
eskaera argi bat ere helarazi 

zien GuraSOSek Legebiltzarre-
ko ordezkari politikoei. Honen 
aurrean, erakundeek nahi ez 
duten parte hartze prozesua 
abiatuko duela iragarri du Gu-
raSOSek. Datozen hilabeteetan  
burutuko duen lana izango da. 
Hortik aterako da guraso taldea-
ren esanetan, Gipuzkoako Hiri 
Hondakinen Plangintzarako 
proposamen eguneratua.

“Ingurumen legediaren printzipioak ez dira betetzen ari”

“Lan duina, bizi duina” kanpaina 
ibiltaria Usurbildik ere igaro da.

Prekarietatearen 
aurka
Urriaren 16an Iruñean abiatu 
eta abenduaren 6an Durangon 
amaituko da. Tarte horretan, 
Euskal Herria zeharkatzen ari 
den LAB sindikatuaren pre-
karietatearen aurkako ekimen 
ibiltaria gure artera heldu zen 
aste hasieran. “Lan duina, bizi 
duina” aldarripean, Urbil hi-
permerkatuan langileekin lan 
baldintzez eta prekarietateaz 
jardun zuten goiz partean. 
Eguerdian, Foru Aldundiak 
garraio zerbitzu publikoetan 
iragarritako murrizketen hari-
ra autobus geltokietan eskuo-
rriak banatzen aritu ziren, eta 
iluntzean, info gunea kokatu 
zuten Lasarte-Oriako Oken-
do plazan. Zonalde honetan 
azken hamarkadan izan diren 
1.000 lanposturen suntsiketa 
salatu zuten.

Inguru hau prekarietatera 
eta gainbeherera daramate 
LAB-en esanetan, “PNV eta 
PSOEk bultzatutako erabaki 
eta jarrera politikoek”. In-
guruotako paisaia desertu in-
dustriala bilakatu eta merka-
taritza handiez gainezka egin 
duela salatu dute. “Ahantzi 
gabe, bai erraustegia eta baita 
Zubietako espetxe berria ere”. 

Buruntzaldeko EHBilduko hautetsien 
babes osoa 

Gipuzkoako Hondakinen 
Kontsortzioak (GHK) 
erakundeko lehendaka-

ri ohi Ainhoa Intxaurrandieta 
eta GHK-ko kide eta inguru-
men diputatu ohi Iñaki Erraz-
kin auzitara eramateko har-
tutako erabakia ozen salatu 
zuten Buruntzaldeko EHBildu-
ren hautetsi eta hautetsi ohiek 
aste hasieran, Lasarte-Oriako 
Villa Mirentxun egin zuten 
agerraldian. EAJ eta PSE-ko 
ordezkariek hartutako erabaki 
hau “mendeku gosean baino 
ezin dugu kokatu”.

EHBilduko kideek bi alder-
diok elite ekonomikoekiko du-
ten mendekotasuna agerikoa 
dela salatu dute. “Argi gera-
tu da ez dutela eskrupulorik 
haien intereseko makroproiek-
tuetan oztopo izan daitezkee-
nak erasotzeko. Eta hori men-
deku gosea besterik ez da”, 
salatu zuten Buruntzaldeko 
EHBilduren udal hautetsi eta 
hautetsi ohiek.

EAJ eta PSE-ko egungo agin-
tariei berriz mendekuaren bi-
deari amore ematea galdegin 
diete. Intxaurrandietari eta 
Errazkini babes eta elkartasun 
osoa helarazi diete: “Auzi ho-
netan ez zarete bakarrik egon-
go”. Defendatu dutenez, “bere 
momentuan hartutako eraba-
kiak oso ausartak eta koheren-
teak izan ziren hauteskunde 

kanpainan adierazitakoa kon-
tuan hartuz. Beraz, zilegitasun 
osoz hartutako erabakiak izan 
ziren”. Argudiatu dutenez, 
“ingurumenean, herritarren 
osasunean eta gipuzkoarren 
ekonomian izango zuen kaltea 
onartezina zelako”.

Denboran atzera egin zuten 

agerraldian. 2011ko udal eta 
foru hauteskundeak baino as-
tebete lehenago, GHK-ko kide 
berriek karguak hartu baino 
lehen, EAJ eta PSE alderdiek 
errauskailuaren proiektua FC-
Cri esleitu zioten. EHBilduk 
hauteskundeak irabazi ostean, 
kanpainan iragarritakoa bete 
zuen; errauskailua baztertzen 
zuen hondakinen tratamendu 
alternatiboa jasotzen zuen pla-
na landu eta aurkeztu zuen. 
2013ko azaroa erraustegia 
eraikitzeko lanen kontratua 
eten zuten, kontratistek eta or-
duko GHK-k erdietsitako akor-
dioari esker. Erabaki harenga-
tik auzibidera eramango ditu 
egungo GHK-k, orduko agin-
tariak Ainhoa Intxaurrandieta 
eta Iñaki Errazkin. 

Buruntzaldeko EHBilduren hautetsi eta hautetsi ohiek Lasarte-Oriako Villa 
Mirentxun agerraldia egin zuten aste hasieran.

Erraustegiari buruzko ikerketa 
epidemiologikoa egitea erabaki 
zuen Foru Aldundiak, eta lan 
hau egiteko ardura esleitu zion 
udan Biodonostia Osasun Iker-
keta Institutuari. Ikerketa honen 
harira, Biodonostiaren hainbat 
gutun jasotzen hasi dira zen-

Biodonostia, boluntario eske
bait herritar. Gutunean ikerke-
tan parte hartzera deitzen da. 
Asmoa, erraustegitik gertu bizi 
direnen herritarren osasun egoe-
ra eta ingurumenaren kutsadura 
aztertzea dira, erraustegia eraiki 
aurretik eta ondoren. “Horre-
tarako, beharrezkoa da lagin 

biologikoa lortzea eta galdeketa 
motz bat egitea”, dio Biodonos-
tiaren gutunak.

Gutunok argitara eman ditu 
sare sozialen bidez Erraus-
tegiaren Aurkako Mugimen-
duak eta galdera argia plaza-
ratu: “Erraustegiak arriskurik 

EHBILDU BURUNTZALDEA

“Argi geratu da ez 
dutela eskrupulorik 

haien intereseko 
makroproiektuetan 

oztopo izan daitezkeenak 
erasotzeko. Eta hori 

mendeku gosea 
besterik ez da”

ez badu, zertarako azterketa 
hauek?”. Gutun honek erraus-
tegiak herritarron osasunerako 
ondorioak dakartzala argi uz-
ten duela diote. 

Ikerketa honetan ez parte 
hartzea eta salaketarako deia 
egin dute.

Gidariak, kezkatuta
Buruntzaldeko garraio pu-
blikoetako bus gidariek 
agerraldia egin zuten au-
rreko astean Hernanin. Gi-
puzkoako Foru Aldundiak 
aurreikusi dituen murrizke-
tak uste baino larriagoak 
direla salatu zuten. 

Murrizketak, herritarren–
tzat ez ezik, gidarientzat ere 
kaltegarri liratekeela adie-
razi zuten. Aurreproiektua 
aplikatuko balitz, “litekeena 
da 30 langiletik gora lanpos-
tu galtzea”. Egoera honen 
aurrean, mobilizazioak 
iragarri dituzte. Azaroaren 
15ean eguerdiko 11:00etan 
enkartelada egingo dute Do-
nostiako Julio Caro Baroja 
plazan.

Garraio zerbitzu publikoetako murrizketen aurka

Ia 2.000 herritarrek aurkez-
tu zituzten urriaren 23ra 
arte finkatua zegoen epea-

ren baitan, Gipuzkoako Foru 
Aldundiak garraio zerbitzu 
publikoetan aplikatu asmo di-
tuen murrizketen aurkako ale-
gazioak. Udalak ere gauza bera 
egin zuen. Horrez gain, gai 
honi lotutako mozioa onartu 
zuen udalbatzak urriaren 31n 
egin zuten osoko bilkuran, EH-
Bildu eta EAJ-ko ordezkarien 
babesarekin. Aurka bozkatu 
zuen PSE-k. Gogoan izan, ospi-
talera doan autobus zerbitzua 
eten eta Hernanira doana San-
tuenea eta Zubietatik desbide-
ratu asmo du Aldundiak. 

Egokitzekotan, erabiltzaileak 
kaltetu gabe
Autobus zerbitzuetan ego-
kitzapenak egin daitezkeela 
zioen alkateak aurreko asteko 
osoko bilkuran, baina beti ere 
zerbitzuaren kalitatea berma-
tuz, herritarrei zerbitzu ego-
kia emanda. Foru Aldundiko 
Mugikortasun eta Lurraldeko 
Antolaketako ordezkariekin 
egin zuten bileran, murriztu 
asmo dituzten garraio zerbitzu 
publiko hainbat dauden beza-
la ezin direla sostengatu, Al-
dunditik mezu hauxe helarazi 
ziotela Udalari nabarmendu 
zuen alkateak. Udal gobernu 
taldetik erantzun zioten, zer-
bitzua defizitarioa izatea ez 
dela nahikoa arrazoi murrizke-
tak aplikatzeko. “Garaiz gau-
de aurrelanketa bat egiteko”, 
zioten EHBildutik azken osoko 
bilkuran.

Mozioaren alde agertu zen 

baita EAJ udal taldea. Egungo 
garraio zerbitzu publikoak be-
rraztertu beharko direla zioen 
Josune Urkolak, beti ere “de-
rrigorrezkoa bada”. Baina ondo 
aztertu behar dela gaia, “ga-
rraio zerbitzu publikoaren alde 
eginda” beti.

PSE-ren udal ordezkari Fer-
min Oruek gai honi buruzko 
nobedadeak ekarri zituen 
osoko bilkurara. Bere esanetan, 
Hernanira doan autobus zer-
bitzua dagoen bezala geratuko 
omen da. Astebete lehenago, 

foru ordezkariekin eginiko bi-
leran izan zuela horren berri 
zioen. Aldundiak emandako 
zerbitzuon erabilera datuak 
plazaratu zituen, zerbitzuok 
erabiltzaile gutxi dituztela ar-
gudiatu zuen. 

Mozioko puntuak
Honatx Usurbilgo Udale-
ko udalbatzak onarturiko 
mozioko puntuak:
1-Tolosa, N-1, Buruntzaldea 
eta Donostiako loturak izene-
ko bus-zerbitzuaren esleipena 
bertan behera utz dezala es-
katzen dio Usurbilgo Udalak 
Gipuzkoako Foru Aldundiari.
2-Zerbitzu horren ezaugarriak 
eta esleipena nolakoa izango 
den lantzeko, herritarrekin, 
udalekin eta gizarte-eragilee-
kin prozesu ireki bat martxan 
jar dezala eskatzen dio Usur-
bilgo Udalak Gipuzkoako Foru 
Aldundiari.
3-Usurbilgo Udalak eskatzen 

Buruntzaldeko bus zerbitzu publikoetako gidariek prentsaurrekoa eskaini 
zuten aurreko astean Hernanin: “Murrizketak uste baino larriagoak dira”.

du gaur egun herrian ematen 
diren bus-zerbitzu eta linea 
guztiak mantentzea, eta, egi-
tekotan, hoberako aldaketak 
egitea.

Gipuzkoako Batzar Nagusietan 
aztergai
Azaroaren 8an Gipuzkoako 
Batzar Nagusietan egingo du-
ten osoko bilkuran, garraio 
zerbitzu publikoetako murriz–
keten aurkako ebazpen propo-
samen bat aurkeztekoak zirela 
iragarri dute EHBildu eta Ahal 
Dugu Podemosek. Aldundia-
ri aurreproiektu hau bertan 
behera utzi dezala eta udal 
ordezkari, sindikatu eta era-
biltzaileekin mahai baten 
bueltan konponbide adostu 
bat bilatzea eskatzen diote.

UDAL MOZIOA

“Usurbilgo Udalak 
eskatzen du gaur egun 
herrian ematen diren 
bus-zerbitzu eta linea 
guztiak mantentzea, 

eta egitekotan, hoberako 
aldaketak egitea”

Aginagako San Praixku 
Guraso Elkarteak aben-
duaren 22tik urtarrila-

ren 5era antolaturiko gabone-
tako txokoetan izen emateko 
aukera izango da azaroaren 
8tik 24ra. Argibide gehiago-
rako idatzi helbide honetara: 
aginaga@eskolatxikiak.org

Antxomolantxakoen hurrengo 
hitzorduak
Haur eta gaztetxoei edota 
haien gurasoei zuzenduriko 
hainbat ekitaldi antolatu ditu 
Aginagako elkarteak datozen 
asteburuetarako:

Azaroak 11, larunbata
n 17:30 DYA-ren saioa hau-
rrentzat: “DYA-ren gorputz hi-
giene clowneko saioa umeen–
tzat. Jarduera honen helburua 
umeei norbere higienearen oi-
narrizko arauak zeintzuk diren 
helaraztea da”. Sarrera doan.

Azaroak 18, larunbata
n 17:30 “Irrien sukalde 
txokoa” Aginagako ludotekan. 
“Haurrek sukalde txokoan, pi-
zza, taloak, zurrupakiak edo 
pintxoak egiten ikasiko dute”. 
Sarrera doan.

Azaroak 25, larunbata
n 09:30-13:30 “DYAko lehen 
sorospenak haurretan” Agina-
gako ludotekan. “Helburua, 

gurasoei umeen larrialdi eta 
istripuen aurrean nola jokatu 
ezagutzak eta trebetasunak 
helaraztea da”. Izen ematea 
azaroaren 22ra arte, 677 882 
321 telefono zenbakian edo lu-
dotekan.

Azaroak 26, igandea
n 17:30 “Irabazle eta galtzai-
le” familia osoari zuzenduriko 
film proiekzioa Aginagako lu-
dotekan. Sarrera doan.
Antolatzailea: Antxomolantxa.

“Lehen sorospenak 
haurretan” hitzaldia
Azaroaren 17an ostirala, lehen 
sorospenei buruzko hitzaldi 
bat egingo da Usurbilgo Bi-
hurri Ludotekan. “Istripuen 
aurrean jokatzeko ezagutzak 
eta trebetasunak helaraztea da 
helburua”. 17:30ean hasiko da 
hitzaldia.

Larunbat honetako jardueraren helburua da “umeei norbere higienearen 
oinarrizko arauak zeintzuk diren helaraztea”. 17:30ean hasiko da. Sarrera, 

doan.

LARUNBAT HONETAN
“Clown  saioa umeentzat. 
Jarduera honen helburua 

umeei norbere 
higienearen oinarrizko 
arauak zeintzuk diren 

helaraztea da” 

Antxomolantxakoen hurrengo hitzorduak

Azarotik martxora hilero hi-
rugarren ostiraletan zineme-
tan ikusi ahal ezingo ditugun 
filmak eskainiko dizkigute 
Udarregi Ikastolako DBH4-ko 
ikasleek Usurbilgo Udalaren 
laguntzaz Sutegin. Filmazpit 
euskarazko azpitituludun peli-
kulak hain zuzen. Astebete ba-
rru, azaroaren 17an, “Fatima” 
izeneko pelikularekin estrei-
natuko dute ekimen berri hau, 

Ostiraletan zinea, DBH4koen eskutik
19:00etan Sutegiko auditorioan. 
Emanaldirako sarrerak egunean 
bertan izango dituzue salgai 2 
eurotan, Sutegin. Proiekzio zi-
klo honetako sarreretatik ikas-
turte amaierarako diru-laguntza 
jasoko dute ikasleok. 

“Fatima”
Aipatu moduan, “Fatima” ize-
neko pelikularekin abiatuko 
dute zikloa. Frantsesez eta 

arabieraz ekoitzitako lan ho-
netako protagonista Fatima 
da, “aljeriarra da, dibortziatua 
dago eta Frantzian bizi da bere 
bi alabekin: Souad, nerabe bi-
hurria, eta Nesrine, Medikun–
tza ikasten hasi berria den 18 
urteko gaztea. Fatimak ia ez du 
frantsesez hitz egiten, eta hori 
oso oztopo handia da beraren 
eta bere alaben arteko harre-
manerako. Alabak dira Fatima-

Argazki Lehiaketa 
Santuenean
“Udazkena” hizpide duen 
Argazki Lehiaketa antola-
tu du Santuenea Elkarteak, 
4-14 urte arteko haur eta 
gaztetxoentzat. Azaroaren 
15etik 30era aurkeztu ahal–
ko dira argazkiak. Informa-
zio gehiago Santuenea Kul-
tur Elkartean.

Ixabel Agirresaroberen 
ipuin kontaketa saioa 
Sutegin
HH5koei zuzenduriko ipuin 
kontaketa saioa eskainiko 
du Ixabel Agirresarobek 
azaroaren 15ean, arratsal-
deko 18:00etan Sutegi udal 
liburutegian.

Eperra ikastolaren 
aldeko otarrak 
eskatzeko garaia da
Eskaerak abenduaren 
11ra arte bidera ditzake-
zue NOAUA!n, Bordatxon, 
Aitzagan eta Txiribogan. 
Baita email bat bidalita ere 
lonxo@telefonica.net helbi-
dera. Bi saski (Ahüzki edota 
Irati) eta haurrentzako CD 
bat daude aukeran.

ren bizitzan garrantzitsuena 
eta haietaz oso harro dago. 
Alabei ahalik eta etorkizun 
onena emateko, eguneko ordu 
asko garbitzaile gisa lan egiten 
pasatzen ditu. Egun batean is-
tripu bat du eta denbora batez 
atseden hartu behar du. Den-
bora hori Souadi eta Nesrineri 
frantsesez esan ezin dien guz-
tia arabieraz idazteko baliatzen 
du”.



  PIL-PILEAN718. zenbakia 23

Eskubaloia 
Kiroldegian
Azaroak 11, larunbata
n 10:00 Alebin neskak, 
Buruntzaldea:
Udarregi 5A-Udarregi 5C
Udarregi 6B-Andoain 6
n 11:15 Infantil mutilak, 
Gipuzkoa: Udarregi A-Amenabar C
n 12:30 Infantil mutilak, 
Gipuzkoa: Udarregi B-Elgoibar
n 17:00 Kadete neskak, Euskal 
Liga: Usurbil K.E.-Zuazo
n 18:30 Jubenil neskak, Euskal 
Liga: Usurbil K.E.-Zuazo

Futbola 
Haranen
Azaroak 11, larunbata
n 09:30 Alebin mutilak: 
Udarregi 5A-Udarregi 5B
n 10:30 Kadete mutilak: 
Usurbil F.T.-S.A.N.S.E. “B”
n 15:30 Jubenil mutilak: 
Usurbil F.T.-Touring KE

Azaroak 12, igandea
n 11:00 Alebin 2 mutilak: 
Usurbil F.T.-Billabona

IZERDI PATSETAN

Zubieta txapeldunorde

Enrique Abril Errebote Txapel–
ketako txapeldunorde ditugu 
zubietarrak, azaroaren 1ean 

13-7 galdu ostean Donibane 
Lohitzuneko Luzean taldekoen 
aurka Oiartzunen jokatutako 

finala. Hirugarren urtez ja-
rraian nagusitu dira Luzean 
taldekoak. Zorionak bi taldeei!

Hirugarren urtez jarraian nagusitu dira Luzean taldekoak.

Elgeara txangoa
Azaroaren 8a baino lehen ize-
na eman zutenekin Elgeako 
zerra bisitatzera joango dira 
igandean, azaroak 12, Anda–
tza M.K.T.-k antolaturiko 
txangoan. Autobusez abia–
tzeko hitzordua 07:30erako 
finkatu dute Oiardo Kiroldegi 
parean. 

Mendi Astea
n Azaroak 23, 19:30 “K2. Zerua 
ukitzen” dokumentala Sutegin.
n Azaroak 24, 19:30 “Bizimi-
nez” dokumentala Sutegin.
n Azaroak 25, 07:30 Usurbil-Za-
rautz irteera eta bazkaria.
Informazio gehiago: 
andatzamendizale.info Azaroaren 23an hasiko da Mendi Astea. Egun horretan “K2. Zerua ukitzen” dokumentala eskainiko dute Sutegin.

OHARREI DAGOKIEN ARAUTEGIA
Orri honetan agertzen diren oharrak doakoak dira. Te-
lefonoz edo emailez helarazi daitezke: 943 360 321 / 
erredakzioa@noaua.eus  
Oharrak bidaltzeko azken eguna: astelehena, eguerdiko 
12:00ak. Atal bakoitzaren goikaldean ipiniko ditugu be-
rrienak. Oharra egokia ez dela erabakiko balitz, NOAUA!k 
ohar hori argitaratu gabe utziko luke.

ETXEBIZITZA

Salgai
Pisu bat salgai Kale Nagusian. 3 
logela, sukaldea, egongela eta 
2 bainugela. Dena kanpoaldera. 
Ganbara prezio barruan. Prezioa: 
205.000 euro. Tel. 629 631 838 

Pisua eta garajea salgai kale na-
gusian. 3 logela, sukaldea, egon-
gela, komuna, kalefakzioa. Dena 
berrituta. Fatxada ere bai. Garajea 
40 m2 eta itxia. Biak batera edo 
aparte. Tel. 695 705 905. 

Pisu bat salgai. 90 m2. 3 logela 
handiak, 2 bainugela, jan-egon-
gela, sukaldea, jantokia aparte 
eta trastelekua. Dena kanpoalde-
ra. 605 707 642. Prezio berria. 

Gure Borda salgai: 5.600 m2, borda, 
aterpea 943 42 96 82 / 637 293 471 

90 m2 pisua Kale Nagusian. 4 loge-
la, 2 komun, saloia, sukalde handia, 
trastelekua. 657700408 

Duplexa Kalezarren - Aizparrenea 
etxea, 176 m2 (120 + 56).  Garajea 
eta terraza. Igogailua eta fatxada 
berritua. 359.000 euro. 679002101 

Pisua salgai Santuenean. 2 logela, 
sukaldea, egongela, komuna eta 
trastelekua. Tel. 664 689 597. 

Etxebizitza bat salgai Atxegalden. 
Alperroburu 8an. 3 logela, sukal-
dea, egongela eta 2 bainugela. 
25 m2 trastelekua. 185.000 euro. 
626347914

Kalezar auzoa, 3 gela handi, sukal-
de handia, komun bat. Gela guztiak 
kanpoaldera. Fatxada berrituta, 
teilatua egoera onean. Garajea, bi 
trasteleku. 135 m2.   637 22 88 60  

2 gela, komuna, sukaldea eta sala 
dituen etxe bat erosiko nuke. Ge-
hienez 90.000 euro. 689 58 39 21.  

Bi gelako etxebizitza salgai. 
Komuna, hall, sukaldea. 3. 
pisua igogailuarekin Muna 
Lurra kalean. 175.000 euro 
(620826891).

Etxe txiki eta merke bat erosi 
nahi nuke. Edo alokairu baxuko 
bat hartuko nuke. 615 758 476.  

Alokairuan  
3 logelako etxebizitza alokatzen 
dut Muna Lurra kalean. 943 36 
53 58 / 661 43 63 53 

Santuenean pisu bat alokatzen 
da. 679 366 415. 

Logela bat alokatuko nuke. Neska 
bat naiz eta lanean ari naiz. Ar-
duratsua eta garbia. 612 487 017. 

Logela baten bila nabil, sukaldea 
erabiltzeko aukerarekin. Tel. 697 
241 684. 

Negozio-lokal bat alokatzen 
da. Kafetegi edo taberna gisara 
nahiago, baina aukerak zabalik. 
Kaxkoan kokatua. 630 456 404 

3 geletako etxea alokairuan; 600 
euro gehienez. 665319105. 

Alokairuko pisu baten bila nabil. 
3 logela eta igogailua. Familia 
arduratsua eta nominarekin. Epe 
luzerako. Tel. 687 201 410. 

Logela alokairuan Aginagan, 
pertsona arduratsu batentzat. 
Tel. 672 448 644. 

Alokairuko pisu baten bila nabil. 
Txakur bat dut. Erroldatua. 661 
115 222  

Alokairuko pisu txiki baten bila 
nabil. Presa dauka. 699 680 265. 

3 logela dituen alokairuko pisu 
baten bila nabil, baina epe motz 
batean (urte 1) erosteko aukera-

rekin. Tel. 686 554 145. Ana. 

Alokairuko pisu baten bila nabil 
Usurbilen, 3 logelekin posible bada. 
648 220 432. 

Alokairuko pisu baten bila nabil 
Usurbilen. Tel. 603 336 046.

MOTORRA

Salmenta,

garajeak 
2 garaje marra alokairuan edo sal-
gai, Olarriondo 4an. Banaka edo 
biak batera. Tel. 663 031 803 

Kanping karroa salgai. Wol-
der tuareg markakoa. Muntaia 
azkarra. Oso egoera onean.           
657795284. 

120 metro2 lokal bat salgai. Alpe-
rroburu 3an. 699 306 158 

Ganbara, atiko edo trasteleku bat 
erosiko nuke Usurbil edo inguruan. 
630 490 844. 

Kotxe bat salgai, 3 hilabete 
bakarrik ibilia. Oso kilometro gutxi. 
Renault Clio marka, gris argia eta 
5 ate. 943 370 677 

Garaje marra bat salgai Munalu-
rran. Tel. 646 663 405 

Vespa 125 T5 motoa salgai. Ko-
txeko karnetarekin gidatu daite-
ke. 1990ekoa. Egoera oso onean. 
1.200 euro, negoziagarriak. 
646329441.

Daelin Message motorra salgai, 49 
zilindr. 6.400 km, 15 urte inguru. 
Istripurik gabe. 450 euro, negozia-
garriak. Tel. 637 760 816. 

Garaje itxia salgai, 38 m karra-
tukoa, Txaramunto, 12. Usurbilen. 
Mikel 665677195 

Garaje itxia salgai, 38 m2, Txara-
munto kalea 12. Mikel: 665677195 

Marradun garaje plaza bat 
alokatzen dut Bizkarre auzoan. 
Hilean 70 euro. 696 014 585. 

LANPOSTUAK
Lan eskaintzak

Astelehenetik ostiralera, 08:00-
15:00 artean haur zaintza eta 
etxeko lanetan aritzeko langile 
euskaldun bat behar dut. 656 
730 759 

Zerbitzari bat behar da, karta-
rekin lan egiteko. Larunbat eta 
igande eguerditan, lan egin nahi 
baduzu: 680 483 164 

Zerbitzari lanak egiteko, neska 
edo emakume euskaldun bat be-
har da. Tel. 690 106 070

Aseguru sektorean espeziali-
zatua den gestore pertsonal 
baten bila gabiltza. Heziketa 
aseguru-etxearen esku eta libre 
egotea eskatzen da. Diru-sarrera 
altuak. jm.fandino@catalanaoc-
cidente.com. 699 760 873. 

LANPOSTUAK

Lan eskaerak
Lan bila nabil edo gabiltza. Per–
tsona helduak zaintzen edo gar-
biketa lanak egiten; bulegoak, 
garajeak, portalak, poligonoak, 
edo enpresak. Sukaldean ere 
moldatzen naiz. Kotxea dut, eta 
esperientzia. 88 654 698. 

Lan bila interna, esterna moduan, 
haur nahiz helduen zaintzan 
aritzeko. Esperientziaduna. 677 
624 971.

Lan bila nabil. Interna, externa, 
aste burutan, gauak pasatzen... 
lan egingo nuke. Paperak egune-
ratuta eta esperientziarekin. 645 
067 560

Emakumea eskaintzen da heldu 

nahiz haurrak zaintzeko. Interna 
edo esterna moduan. 697 221 
372.

Emakumea lan bila haur, helduen 
zaintzan, etxeko lanak egiteko in-
terna edo esterna moduan. Espe-
rientziaduna. 617 998 582.

Garbiketa lanak, helduen zaintza 
lanak egiteko prest interna mo-
duan, egunez edo orduka. 671 
763 558 

Mutil gazte bat naiz eta lan 
egingo nuke. Baserrian, anima-
liak zaintzen, pertsona helduak 
zaintzen, harraskan, arraina gar-
bitzen... 688 802 851

Ekamume bat lan bila. Interna, 
externa edo orduka. Pertsona 
helduak gauez zaintzeko edo 
umeak zaintzeko edo arropa 
plantxatzeko. Prezio ona. 676 
188 411

Lan bila nabil. Interna, externa, 
orduka edo gauetan. Garbiketa 
lanak egiten, pertsona helduak 
zaintzen... 634 278 198 

Neska ikasle eta gaztea eskain–
tzen da oporretan umeak zain–
tzeko. Tel. 632 504 672

Neska gazte euskalduna, kla-
se partikularrak emateko prest 
egongo litzateke: euskeran, gaz-
teleran, ingelesean eta frantse-
sean goi maila eta tituluduna. 
687025768 (Jaione).

Lan bila nabil. Orduka, gauetan... 
Pertsona helduak zaintzen edo 
garbiketan. Tel. 671 763 558 

Lan bila nabil. Interna bezala, or-
duka... edozein modutan. Tel. 638 
877 627

Lan bila nabil. Interna bezela edo 
orduka eta astelehenetik ostirale-
ra. 690 146 067

Lan bila nabil. Interna bezela, or-
duka, gauetan... edoizen modu-
tan. Pertsona helduak zaintzen, 
garbiketa lanetan... 634 278 198

OHARRA: 2017ko azaroaren 17an aterako dugu datorren astekaria. Oharrak, zorion-agurrak, bestelako deialdiak... 
jakinarazteko azken eguna: azaroaren 13an astelehena, eguerdiko 11:00etan. Emailez, helbide honetara igorri: erredakzioa@noaua.eus

Zorionak Liher! 
Lau muxu potolo.

Urte 
askotarako, 
Ekhi!
Azaroaren 9an, 
8 urte! 
Muxutxo goxoak 
familiakoen 
partez.  
Maite zaitugu.

Telefono interesgarriak
Udala 943 371 951
Atez ateko bulegoa 900 776 776
Udaltzaingoa 943 361 112
Udal zerbitzuak (Brigada) 943 370 148
Sexu Aholkularitza Gunea 697 919 516
Gizarte Zerbitzuak 943 377 110
Diputazioa - Basetxea 943 361 215
Bake Epaitegia 943 372 336
Udarregi Ikastola 943 361 216
Haur Eskola 943 374 061
Zubietako Lanbide Eskola 943 364 600
Zubietako Herri Batzarra 943 372 077
Hastapen tailerrak 943 360 465
KZgunea 943 023 684
Oiardo Kiroldegia 943 372 498
Sutegi Udal Liburutegia 943 360 692
Zumarte Musika Eskola 943 371 594
Etumeta AEK euskaltegia 607 609 379
Kalezar Eguneko Zentroa 943 365 249
Gure Pakea Zahar Egoitza 943 368 770
Gure Elkartea Zahar Egoitza 943 371 751
Arrate Zahar Egoitza 943 366 340
Usurbilgo Salbatore Parrokia 943 361 239
Noaua! Kultur Elkartea 943 360 321 

Abere-Landare Babeslea 943 376 650
Taxia (Angel) 607 928 770
Taxia (Joxe Kruz, 8 plaza)  677 373 466
Eusko Tren 943 470 976
LurraldeBus 943 000 117
Korreos - posta zerbitzua 943 362 894
Anbulategia 943 362 013
Amenabar botika (lehen Oa) 943 376 076
Iturralde botika 943 363 395
DYA 943 464 622
Gurutze Gorria 943 272 222
Emergentziak 112
Genero-indarkeria, arreta  900 840 111 / 016
Gonzalez Ehorztetxea 943 362 163
Kutxabank 943 361 202
Euskadiko Kutxa-Laborala  943 364 740
Banco SabadellGuipuzcoano 943 370 006
Banco Popular Español 943 370 411
BBVA 943 377 155
Caja Rural Kutxa 943 368 842
Argindarra - Iberdrola 901 202 020
Gas naturala - Naturgas 902 123 456
Telefonica 1004
Euskaltel 900 840 840

Neska arduratsua erreferentzia 
eta esperientziarekin eskaintzen 
da. Pertsona helduak edo umeak 
zaintzeko edo garbiketan lan egi-
teko. Irterna moduan, orduka edo 
gauez. 677 624 965

Neska farmazialaria segituan la-
nean hasiko nintzake. Pertsona 
helduak edo umeak zaintzen edo 
garbiketan, orduka. 622 217 818

Lokal bat salgai, Nagusia 5ean, 
120 metro2. 699 306 158

Neska arduratsua eskaintzen da 
garbiketa egiteko orduka edo goi-
zetan. 629 110 310

Neska bat eskaintzen da orduka 
lan egiteko. Etxeak garbitu edo 
adineko pertsonak zaintzeko. Tel. 
687 348 223.

Haurrak zainduko nituzke orduka:  
619 355 819 

Geriatria laguntzaile bezala, edo 
sukaldari bezala (euskal sukaldea-
ren ezagutza). 688 654 698. 

Ileapaintzaile bat naiz, eta etxee-
tan ilea orrazteko eskaintzen naiz. 
Aproposa pertsona helduentzat, 
edo etxetik atera ezin duenaret-
zat.  612 487 017. 

Helduak edo umeak zaintzen edo 
garbiketa lanak egiten lan egingo 
nuke. 632 587 450.

Asteburutan, interna bezala lan 
egingo nuke, pertsona helduak 
zaintzen. 602 871 835.

Etxeko lanak egiten edo garbike-
tan, umeak edo pertsona helduak 
zaintzen edo sukaldean lan egin-
go nuke. Tel. 617 166 950. 

Neska arduratsua lan bila da-
bil. Interna moduan eta orduka. 
Pertsona helduak edo umeak zain–
tzen edo garbiketa lanetan. Bereha-

la lanean hasteko. 606267824

Lan bila nabil, umeak edo hel-
duak zaintzen edo etxeak garbi–
tzen. Tel 632 587 450. 

Etxeko lanak egiten, eta helduak 
edo umeak zaintzen lan egingo 
nuke. Paperak egunean. Interna 
moduan ere bai. 667 281 660 

Paperak eguneratuak dituen 
gaztea, geriatrian laguntzaile 
tituluduna, tabernak garbitzen 
eta sukaldari laguntzaile gisa 
aritutakoa, orduka edo interno 
moduan garbiketa lanetarako 

edo helduak zaintzeko prest. 669 
679 186

Emakumea eskaintzen da arra–
tsaldeetan hiruzpalau orduz 
etxeko lanetan aritu edo adine-
koak zaintzeko. 675 70 24 28. 

Pertsona serio, arduratsua eta 
paperekin, ordukako lan baten 
bila: plantxa lanetarako, haur 
eta adinekoen zaintza, garbiketa 
lanak, tabernan arraskan aritze-
ko,… 688 642 835/ 697 887 581. 

Etxeko zerbitzuan, helduak edo 
umeak zaintzeko eskaintzen 

naiz. Usurbilgoa naiz eta errefe-
rentziak ditut. 658703636 Lupe 

Auxiliar laguntzaile tituluduna, 
helduak zaintzeko eta etxeko zer-
bitzurako prest, baita garbiketa 
lanak egiteko ere. 622925562 

Lan bila nabil, garbiketan, jatetxe 
batean harraskan aritzeko edo 
pertsona helduak zaintzen. Pa-
perak egunean. Tel. 667 983 617. 

BESTELAKOAK
Patinetea salgai. Oxelo 7 Town 
Susp markakoa. Prezioa: 30 
euro. 656 734 413. 

Gitarra klaseak ematen dituen 
pertsona baten bila gaude. 657 
795 378.

Irailaren 20an, goizeko 9:30ean 
Donostiara doan Usurbilgo auto-
bus geltokian poltsa gorri batean 
galtza bakero batzuk utzi nituen. 
Norbaitek ikusi edo hartu badu 
deitu, 657 711 335 (Maite).

Irailaren 13an kakatua txiki bat 
(ninfa) galdu da. Txuria eta es-
kubiko hankan eraztun urdin bat 
duena. Ikusi baduzu deitu. Tel. 606 
060 322. 

Errege sagar ekologikoa eta etxe-
ko membrilloa salgai. Interesatuz 
gero: 656742048 (Miren) edo 
656757850 (Arantxa). 

Informatikako klaseak hartuko ni-
tuzke. Tel. 691 961 669.  

Belarra mozteko makina elektrikoa 
(gutxi erabilita) eta enkortxadora 
salgai. 943363201 

Bi artzai txakurkume Gorbea arra-
zakoak saltzen dira. 637 974 994 

Litera bat salgai, metalikoa, grisa 
eta 2 X 0,90 metroko neurriekin, 
salgai. Tel. 646 305 658. 

Kotxeko ume aulki bat salgai, 2- 
3 urteko grupokoa. Arroxa.  646 
305 658.

Pago egurra salgai (txinis-
ko eta ekonomikako egokia) 
627355126. 

Italiera klaseak eskaintzen dira. 
Kontaktua: 699 609 058. 

TRUKEAN, OPARI
Inprimatzaileak, telebistak, 
patineteak, liburuak… Garbi-
gunean. Doan hartu daitezke. 
Astelehenetik ostiralera: 
10:15-13:00 /  16:00-19:00 
artean.  Jai egunak ez diren la-
runbatetan: 9:00-13:00 artean

 

Goardiako farmaziak Azaroak 09 - azaroak 19
Osteguna 09 GIL MARTIN  Kale Nagusia 24. Lasarte  

Ostirala 10 LASA SUQUIA Kale Nagusia 42, Lasarte        

Larunbata 11 GIL MARTIN  Kale Nagusia 24. Lasarte                         

Igandea 12 GIL MARTIN  Kale Nagusia 24. Lasarte  

Astelehena 13 DE MIGUEL  Kale Nagusia 32. Lasarte       

Asteartea 14 ACHA-ORBEA Hipodromo etorbidea, 6. Lasarte      

Asteazkena 15 URBISTONDO San Franzisko 1. Lasarte          

Osteguna 16 GANDARIAS-URIBE Iñigo Loiola 9. Lasarte  

Ostirala 17 ORUE   Jaizkibel plaza 2. Lasarte        

Larunbata 18 ACHA-ORBEA Hipodromo etorbidea, 6. Lasarte                          

Igandea 19 ACHA-ORBEA Hipodromo etorbidea, 6. Lasarte      

LARUNBATETAN,
Usurbilgo bi farmaziak ireki-
ta egongo dira: 9:00-13:30

GOARDIAKO FARMAZIA, GAUEZ
ECHEVESTE ELOSEGUI, JORGE
Elkano 9 Behea, Hernani
943 55 20 87 22:00 - 09:00

Gainontzeko datak www.cofgipuzkoa.com web orrian ikusgai.

Datozenak

Udazkenarekin batera dator Orbel-
di dantza taldearen taularatzea. 
Euskal dantza tradizionaletan 

oinarritutako ikuskizuna izango da, tal-
deak sortutako koreografia ezberdinekin 
atonduta. Jantzi berriak erakusteko para-
da ere izango da, jostunek egindako lan 
bikaina argitara ateraz. “Dantza maite 
duen oro gonbidatuta dago emanaldiaz 
gozatzera, ez galdu aukera!”.

n Azaroak 10 ostirala.
n Ordua: 19:30.
n Tokia: Sutegiko auditorioan.
n Sarrerak: 3 euro (Aldez aurretik Borda-
txon, Artzabalen, Lizardin eta NOAUA!ko 

egoitzan). NOAUA!ko bazkideek euro ba-
tean erosi ahal izango dute NOAUA!ko 
egoitzan aldez aurretik.
n Antolatzaileak: Orbeldi D.T. eta 
NOAUA! K.E.

Agenda
10 11 12

azaroa

ostirala larunbata igandea
NOAUA! Kulturaldia: Orbeldi Dantza Tal-
dearen emanaldia 19:30ean Sutegin.

EHBilduren mintegia. 9:30-13:00, Udarregi 
Ikastolan.
DYA-ren saioa haurrentzat. 17:30ean Agi-
nagako ludotekan.
NOAUA! Kulturaldia: “Erradikalak gara”. 
20:00etan Sutegin.

Elgeako zerrara irteera. 7:30ean Kiroldegi-
tik, autobusez (aurrez eman behar zen izena).
NOAUA! Kulturaldia: Joseba Tapia eta 
Besamotzak 19:00etan Sutegin.

“Fatima” pelikularen 
proiekzioa
Azaroan hasi eta martxora bitartean, 
Udarregi ikastolako DBH4ko gazteek 
Filmazpit-ek euskaraz azpititulatu-
tako filmak eskainiko dituzte Sutegi 
aretoan. 
n Azaroak 17 ostirala, 19:00etan.
n Tokia: Sutegiko auditorioan.
Sarrerak: egunean bertan 2 euro.

Azaroaren 18an, 
“Kabaret” ikuskizuna
Familia guztirako Kabaret ikuskizuna, 
dantza mota ezberdinekin, eta eskual-
deko dantza taldeen parte-hartzeare-
kin.
n Azaroak 18 larunbata, 17:00etan.
n Tokia: Sutegiko auditorioa.
n Antolatzailea: Ouarda.

“Irrien sukalde 
txokoa” Aginagan
Haurrek sukalde txokoan, pizza, ta-
loak, zurrupakiak edo pintxoak egiten 
ikasiko dute. 
n Aginagako ludotekan, 17:30ean.
n Sarrera: doan.
n Antolatzailea: Antxomolantxa.

Ostiral honetan Sutegin, Orbeldiren 
dantza erakustaldia

Orbeldikoek euskal dantza tradizionaletan 
oinarritutako ikuskizuna eskainiko dute.

Alejandro Tapiaren erakusketaz 
gozatzeko azken egunak
Igandera arte, Alejandro Tapiaren lanak 
ikusgai izango dira Sutegin. “Berak be-
reziki maite zituen lanak eta inoiz eraku–
tsi gabeko lanak izango ditugu erakus-
gai”. Bisita orduak:
n Azaroaren 8, 9 eta 10ean: 18:00-20:00.
n Azaroaren 11n eta 12an: 12:00-14:00 
/ 18:00-20:00. Sutegiko erakusketa gelan daude bere margoak.



  



 


